
1913-1918 жылдары Әлихан Бөкейхан, Ахмет Байтұрсынұлы, Міржақып Дулатұлы ыждағатымен газеттің
Орынборда 265 саны шығып, большевизм теперішімен жабылды. 2006 жылы 22 наурызда Қоғабай Сәрсекеев Алматыда 266-санынан қайта жаңғыртты

Р асында, бұл сүйінші 
сұрайтындай-ақ жаңалық! 

Қазақ киносы Алаш арыс-
тарына арналған тағы бір тарихи
туындымен толықты. 14 жел-
тоқсанда «Қазақстан» телерадио-
корпорациясы Міржақып 
Дулатұлына арналған «Міржақып.
Оян, қазақ!» тарихи телехикая-
сының тұсаукесерін өткізді. 
Тұсаукесерге депутаттар, зиялы 
қауым өкілдері, тарихшылар мен 
журналистер қатысты.

Жанар 
ДӘУЛЕТҚЫЗЫ

алты бөлімнен тұратын
тарихи телехикая

Тарихи туындының мақсаты – Мір-
жақып Дулатұлының өмірі мен шығар-
машылығын қызықты сюжеттік желі ар-
қылы кеңінен насихаттау арқылы жастар 
бойында мемлекетшілдік рухты қалып-
тастыруға ықпал ету.

02-бетте

ҚР Ұлттық банкінің 2022 жылғы 22 желтоқсанға арналған валюта бағамы 

USD 469.18 (АҚШ доллары)         EUR 499.07 (Еуро)         RUB 6.80 (Ресей рублі)         TRY 25.15 (Түрік лирасы)         CNY 67.39 (Қытай юані)         JPY 3.55 (жапон иені)         KGS 5.52 (Қырғыз сомы)

1986 ЖЫЛҒЫ ПЛЕНУМДА БИЛІК 
БАСЫНДА ЖҮРГЕН ҚАЗАҚТАР НЕГЕ 
ПРИНЦИПШІЛДІККЕ БАРМАДЫ?

06

БАСТАПҚЫ ЖАРНАСЫЗ 
ИПОТЕКА: ӘЙЕЛДЕРГЕ АРНАЛҒАН 

ИПОТЕКА НЕСІМЕН ҰТЫМДЫ?
03

Б 
ритандық герефорд тұқымымен 
будандастыру арқылы шығарылған қазақтың 

әйгілі ақбас сиырының саны жарты млн 
басқа жақындап қалды. Бүгінде оларға деген 
сұраныс ұсыныстан да асып түседі. Оны 
сатып алғысы келетін клиенттер әлем бойынша
аз емес. Тіпті, сиыр етін экспорттауда әлемде 
алғашқы ондыққа енетін алыстағы Аргентина да 
бұл тұқымды сиырды сатып алуға ниетті. 
Ақбас сиыры жайлы Қазақ ақбас сиыры респуб-
ликалық палатасының атқарушы директоры 
Дәурен Матақбаев ElDala.kz порталында оралым-
ды ойларымен бөліскен екен. Ғасыр тарихы 
бар «Qazaq» газеті бүгін қазақтың атақты ақбас 
сиырының артықшылығына, өткені мен 
бүгініне және алдағы болашағына тоқталады.

Фараби 
СӘЙКЕНОВ

АРҒЫ АТА-БАБАЛАРЫ 
британДЫҚ СИЫР

1950 жылы Орынбор облысы мен Батыс Қазақстан-
ның селекциялық орталықтары жасаған 20 жылдық күрделі 
жұмыстардан кейін қазақтың ақбас сиыры жаңа будан ре-
тінде ресми тіркелді. Тұқымның негізі Англия мен Уругвай-
дан КСРО-ға әкелінген герефорд тұқымының 850 бас бұқа-
сы болды. 20 жыл бойы Қазақстанның байырғы жергілікті 
тұқымын герефорд бұқаларымен будандастыру жүргізілді. 
Соның арқасында қатал климаттық жағдайда азықтандыру-
ға қолайлы етті бағыттағы тұқым шығаруға қол жеткізілді.

03-бетте

1991 жылдың аяғында Қазақстанда ақбас сиыры 1,5 млн бастан асса, қазір олардың саны 470 мыңды құрайды...

Алты бөлімді «Міржақып. Оян, қазақ!» тарихи телехикаясында Міржақып Дулатұлы 
өмірінің 1909-1935 жылдардағы кезеңі толық қамтылады...

Бір  ғасыр  тарихы  бар  ұлт  басылымдарының  атасы

Ш 
ынайы махаббаттың шыңына 
шыққан, сезімінің серігіне 9 жыл ғашық 

болып, 54 жыл тату-тәтті ғұмыр кешкен, 
қосағы жалған дүниеден қайтқанда жоқтап 
500-ден астам жол өлең арнаған Қазақ-
станның Халық жазушысы, Мемлекеттік сыйлық-
тың лауреаты, жазушы Әзілхан Нұршайықов-
пен (1922-2011) көзінің тірісінде алынған осынау 
сұхбатымызды қаламгердің жүз жылдығына 
орай қайыра беруді жөн көрдік. Сұхбат қаламгер-
дің кәрінің де, жастың да басына жастанып 
оқыған, әлі де оқи беретін «Махаббат, қызық 
мол жылдар» шығармасы төңірегінде өрбіген еді.

Қызжібек 
ӘБДІҒАНИҚЫЗЫ

«РОМАНДЫ ЖАЗУҒА ҒАФАҢ 
СЕБЕПКЕР БОЛДЫ»

– Әзілхан ата, «Махаббат, қызық мол жылдарды» 
жазуыңызға нендей себептер түрткі болды?

– 1945 жылы соғыстан елге оралдым. Төрт жыл май-
данда болып, зеңбірек командирі қызметін атқардым.  
786 күн жауға қарсы алдыңғы шепте жүргенімде, менің 
зеңбірегімнен 9 тонна оқ фашистердің басына құйылыпты.

04-бетте

Махаббат тәжін 
киген жазушының сыры
/ ҚАЗАҚСТАННЫҢ ХАЛЫҚ ЖАЗУШЫСЫ, 
МЕМЛЕКЕТТІК СЫЙЛЫҚТЫҢ ЛАУРЕАТЫ ӘЗІЛХАН 
НҰРШАЙЫҚОВТЫҢ 100 ЖЫЛДЫҒЫНА ОРАЙ /

Ақбасты алыстағы 
Аргентина да армандайды
Зеңгі баба түлігінің етті тұқымы 
саналатын ақбасты қалай сақтап қаламыз?

Орталық 
Азия медиафорумында 

Лиз Уэлштің бүркітші 
Айшолпан Нұрғайып туралы 

«Eagle Huntress» 
кітабының тұсаукесері өтті.

тарихи 
туындымен 
толықты
«Міржақып. Оян, қазақ!» 
тарихи телехикаясы 
көрерменге жол тартты



ДЕРЕК ПЕН ДӘЙЕК

www.qazaq1913.com  

2 апта айнасы

ДЕРЕК ПЕН ДӘЙЕК Президент Қасым-Жомарт Тоқаев Өзбекстанға мемлекеттік сапары барысында Ташкенттегі Тәуелсіздік монументіне гүл шоғын қою рәсіміне қатысты

Т 
аяуда ҚР Президенті Қасым-Жомарт Тоқаев 
«2023-2025 жылдарға арналған республикалық 

бюджет туралы» заңға қол қойды. Аталған заң 
жобасы аясында 2023 жылдың 1 қаңтарынан бастап 
күнкөріс шегі, ең төменгі зейнетақы, айыппұл 
көлемі, жалақы мен жәрдемақы мөлшері белгіленді. 
Ғасыр тарихы бар «Qazaq» газеті бүгін алдағы 
жылы жәрдемақылардың қалай өзгеретініне тоқталады.

жаңа жылда жәрдемақы 
көлемі қалай артады?

Бала тууына байланысты 
төленетін жәрдемақы

«Балалары бар отбасыларға берілетін мемлекеттік жәрдемақылар туралы» 
ҚР Заңы бойынша туған, асырап алған, сондай-ақ, қорғаншылыққа (қамқоршы-
лыққа) алған балалары бар барлық отбасының туу жәрдемақысын алуға құқығы 
бар.

Туу жәрдемақысы жұмысшыларға да, жұмыс істемейтін әйелдерге де 
төленеді, ал жәрдемақы мөлшері:

•  бірінші, екінші және үшінші баланың тууына – 38 АЕК немесе 2022 жылы – 
120 840 теңге, 2023 жылғы 1 қаңтардан бастап – 131 100 теңге; 

•  төртінші және одан да көп балаға – 63 АЕК немесе 2022 жылы – 200 340 
теңге, 2023 жылғы 1 қаңтардан бастап – 217 350 теңге.

Бала күтіміне байланысты 
төленетін жәрдемақы

Жұмыс істемейтін ата-аналарға республикалық бюджеттен бір жарым жасқа 
дейінгі бала күтімі бойынша жәрдемақы тағайындалады.  

Қолданыстағы заңнама бойынша жұмыс істемейтін ата-анаға арналған 
жәрдемақылар мөлшері:

•  бірінші балаға – 5,76 АЕК немесе 2022 жылы – 18 317 теңге, 2023 жылғы        
1 қаңтардан бастап – 19 872 теңге;

•  екінші балаға – 6,81 АЕК немесе 2022 жылы – 21 656 теңге, 2023 жылғы          
1 қаңтардан бастап – 23 495 теңге;

•  үшінші балаға – 7,85 АЕК немесе 2022 жылы – 24 963 теңге, 2023 жылғы        
1 қаңтардан бастап – 27 083 теңге; 

•  төртінші және одан да көп балаға – 8,90 АЕК немесе 2022 жылы – 28 302 
теңге, 2023 жылғы 1 қаңтардан бастап – 30 705 теңге. 

Егер баланың анасы жұмыс істесе және ол үшін мемлекеттік әлеуметтік 
сақтандыру қорына (бұдан әрі – МӘСҚ) әлеуметтік аударымдар түссе, онда 
ол туғаннан кейін МӘСҚ-дан бала күтіміне байланысты табысынан айырылған 
жағдайда ай сайын әлеуметтік төлем алатын болады. Төлем мөлшері бала туғанға 
дейінгі соңғы екі жылдағы орташа айлық табыстың 40 пайызын құрайды. Бұл ретте, 
ең төменгі мөлшері бала күтімі жөніндегі ай сайынғы мемлекеттік жәрдемақының 
мөлшерінен кем болмауы тиіс, ал ең жоғары мөлшері тиісті қаржы жылына арнал-
ған республикалық бюджет туралы заңда белгіленген ең төменгі жалақының жеті 
еселенген мөлшерінің 40 пайызынан аспауы тиіс. Басқаша айтқанда, 2023 жылы   
ай сайынғы жәрдемақы 196 000 теңгеден аспайтын болады.

Бала күтімі бойынша жәрдемақы 
қанша уақыт ішінде төленеді?

Бұрын бала туғаннан бастап бір жыл ішінде бала күтімі бойынша ай сайынғы 
жәрдемақы төленетін. Енді оны бір жарым жыл ішінде алуға болады. 

Көп балалы отбасыларға арналған 
жәрдемақы мөлшері

Төрт немесе одан да көп баласы бар отбасылар көп балалы болып саналады. 
Жәрдемақы мөлшері айлық есептік көрсеткіш (АЕК) деңгейіне байланысты 
және мыналарды құрайды:

•  төрт балаға – 16,03 АЕК немесе 2022 жылы – 50 976 теңге, 2023 жылғы             
1 қаңтардан бастап – 55 304 теңге; 

•  бес балаға – 20,04 АЕК немесе 2022 жылы – 63 728 теңге, 2023 жылғы                      
1 қаңтардан бастап – 69 138 теңге; 

•  алты балаға – 24,05 АЕК немесе 2022 жылы – 76 479 теңге, 2023 жылғы                  
1 қаңтардан бастап – 82 973 теңге; 

•  жеті балаға – 28,06 АЕК немесе 2022 жылы – 89 231 теңге, 2023 жылғы                     
1 қаңтардан бастап – 96 807 теңге; 

•  сегіз және одан да көп балаға – 4 АЕК немесе 2022 жылы – 12 720 теңге, 
2023 жылғы 1 қаңтардан бастап – әр балаға 13 800 теңге.

01-беттен

6 бөлімді тарихи туындыда Міржақып 
Дулатұлы өмірінің 1909-1935 жылдардағы 
кезеңі қамтылады. Міржақыптың «Оян, қа-
зақ!»  кітабының жарыққа шығуы, «Бақыт-
сыз Жамал» романының жазылуы, револю-
циядан кейінгі жылдардағы, ашаршылық 
кезіндегі қоғамдық-саяси қызметі, Қызыл-
орда, Семей, Мәскеудің әйгілі «Бутыр-
ка» абақтысындағы жылдары және жары 
Ғайнижамалмен махаббат хикаясы телехи-
каяда баяндалады.

«Тәуелсіздік күні қарсаңында «Qazaq-
stan» арнасы Алаш қайраткері Міржақып 
Дулатұлына арналған тарихи телехикая-
ны көпшілік назарына ұсынып отыр. Соңғы 
жылдары отандық телеарналарда ұлт ру-
ханиятының ұлы тұлғаларын ұлықтауға 
арналған, тарихи тақырыптардан тамыр 
тартқан түрлі туындылар көрсетілуде. Маз-
мұндық әрі сапалық тұрғыда олардың 
көпшілігі талғампаз көрерменнің жоғары 
бағасына ие болып отыр. Бүгінгі «Міржақып. 
Оян, қазақ!» телехикаясы сол тағылымды 
үрдісті жалғап, өз үдесінен шығады деп 
сенемін. Жалпы, Міржақып Дулатұлының 
шығармашылық болмысын зерделеуде 
жасалып жатқан осындай үлкен ізденістер 
лайықты бағасын алуға тиіс», – деді Ақпа-
рат және қоғамдық даму министрі Дархан 
Қыдырәлі.

Телехикаяның режиссері – Мұрат Есжан, 
продюсері – Айсәуле Әбілдаева. Сценарий 
авторлары – Мұрат Есжан, ақын, драматург 
Ұларбек Нұрғалымұлы және алаштанушы 
ғалым Ұшқын Сәйдірахман. Телехикаяда бас 
кейіпкер Міржақып Дулатовтың рөлін Бақыт 

Қажыбаев, жары Ғайнижамалдың рөлін За-
рина Кармен, қызы Гүлнар Дулатованың 
рөлін Гүлжас Әпсетова ойнайды. Ах-
мет Байтұрсынұлы мен Әлихан Бөкейхан  
бейнесін «Qazaqstan» телеарнасы түсірген 
«Ахмет. Ұлт ұстазы» телехикаясының басты 
кейіпкерлері Байғали Есенәлі мен Бауыржан 
Қаптағай сомдайды. Телехикаяның түсірілім 
жұмыстары Алматы және Қостанай облыс-
тарында өтті.

«Міржақып. Оян, қазақ!» телехикаясы 
«Qazaqstan» телеарнасынан 16-17 желтоқ-
сан күндері 18:00-де эфирге шықты. 

«Бұл – «Қазақстан» телерадиокорпора-
циясының соңғы екі жылда түсірген 11-ші  
тарихи телехикаясы. Екі жыл ішінде көрер-
менге түрлі жанрда 500-ге жуық бөлімнен 
тұратын 33 телехикая ұсындық. Қазір біз 
үшін де, сериалдар өндірісімен айналысатын 
продакшн компаниялар үшін де шыңдалу 
кезеңі», – деді Ләззат Танысбай.

тарихи 
туындымен 
толықты
«Міржақып. Оян, қазақ!» 
тарихи телехикаясы 
көрерменге жол тартты

Орталық Азия медиафорумында Лиз Уэлштің «Eagle Huntress» кітабы-
ның тұсаукесері өтті. Кітаптың басты кейіпкері – Айшолпан Нұрғайып. Ол – 
әлемдегі ең жас бүркітші қыз.  

«Көптеген адамдар менен онымен қалай кездескенімізді және оның тарихын 
айтуды сұрады. Алдымен мен бүркіттерді түсірген израильдік фотографтың суретін 
және оларды Моңғолияда қалай жаттықтырғанын көрдім. Ол қыздар арасын-
да кездейсоқ бүркітшінің бар-жоғын білуге шешім қабылдады. Осылайша, олар 
Айшолпанға шықты. Оның отбасында бүркітші болу жеті ұрпақтан кейінгі нағыз 
отбасылық дәстүрге айналған. Айшолпанның бүркітпен түскен бұл суреті оның 
өмірін өзгертті», – деп еске алады Лиз Уэлш. 

Содан кейін Айшолпан сөз алды.   
«Мен бала кезімнен бүркітші болуды армандадым. Авторлар мен туралы 

фильм түсіріп, кітап жазды. Мен туралы фильмнің премьерасын жасаған 30 елге 
бардым. Бүкіл әлем бойынша біздің дәстүрлеріміз туралы айтып, халықаралық   
қатынастарды нығайтуға үлес қосуға мүмкіндігім бар екеніне қуаныштымын. Қазір 
Қазақстанда «педагог» мамандығы бойынша үшінші курста оқып жатырмын», – 
деді Айшолпан Нұрғайып. 

Бүркітші 
Айшолпан туралы 
ағылшын 
тіліндегі кітап

Қ 
ысқы жылыту маусы-
мына дайындық бойынша

орталық және жергілікті 
атқарушы органдардың қызметін 
тексеру жөніндегі Комиссия 
өз жұмысын аяқтады. Өңірлерде 
жүргізілген көшпелі тексеру 
қорытындысы бойынша жылу 
энергиясын берудің шектелуіне, 
жылудың тұрақты берілмеуіне, 
резервтік энергия көздерінің 
және жөндеу материалдарының 
апаттық қоры болмауына, 
энергия құрал-жабдықтарының 
әбден тозуына, сондай-ақ 
өңірлерге көмірдің уақтылы 
жеткізілмеуіне қатысты деректер
анықталды. Жергілікті ат-
қарушы органдардың есептеріне 
қарамастан, бірқатар нысан 
жылыту маусымына дайын бол-
май шықты. Осыған байланысты 
Үкіметке анықталған барлық
факті бойынша шаралар қабылдау 
және жергілікті атқарушы 
органдар қызметкерлерінің тәр-
тіптік жауапкершілігін қарас-
тыру тапсырылды.

Сонымен қатар, еліміздегі 37 жылу 
электр орталығының техникалық жағдайына 
кешенді талдау жүргізіліп, олардың қандай 
тәуекел топ санатына жататыны анықталды. 
19 ЖЭО қауіптілігі жоғары «қызыл», 11 ЖЭО 
«сары» және 7 ЖЭО «жасыл» санатқа кірді.

Энергетикалық кешеннің тұрақты жұмыс 
істеуі үшін Үкімет пен әкімдіктерге мынадай 
шараларды қабылдау тапсырылды.

Шұғыл түрде:
•  түйткілді  жылу  электр  орталықтары  

мен жылу желілеріндегі жағдайды түзету 
үшін шұғыл шаралар жоспарын әзірлеу;

•  «қуат нарығы» шеңберінде 2023 жы-
лы ЖЭО-ларды жөндеу науқанын жүргізуге 
қажетті 90 миллиард теңгеге жуық қосым-
ша инвестиция тартуды қамтамасыз ету;

•  жылу энергетикалық компаниялардың 
өндірістік қызметкерлерінің еңбекақысын 

Қысқы жылыту 
маусымына қатысты көптеген 
кемшіліктер анықталды

•  энергетикалық  нысандар  қызметінің 
тәуекелдерін басқару ісін бағалауды же-
тілдіріп, объектіге шығатын нақты бақылау 
институтын енгізу арқылы қолданыстағы 
энергетикалық бақылау жүйесін күшейту;

•  Энергетика  министрлігіне  жылумен 
қамту саласында магистральді және тарату-
шы жылу желілерін қадағалау функциясын 
беру;

•  жылумен және электрмен қамтамасыз 
ету нысандарының жай-күйін шынайы ба-
ғалау үшін тәуелсіз техникалық аудит инсти-
тутын енгізу;

•  қолданыстағы   заңнама   талапта-
рын бұзғаны және қаржыны  мақсатқа сай 
пайдаланбағаны үшін Әкімшілік құқық-
бұзушылық кодексінде әкімшілік айыппұл-
дарды өсіру арқылы энергетикалық ке-
шен субъектілері мен олардың бірінші 
басшыларының жауапкершілігін  күшейту;

•  жылумен және энергиямен қамтама-
сыз ету субъектілеріне арналған өзара мін-
деттемелердің регламенттелуін заңнама 
деңгейінде қамтамасыз ету;

•  тариф  қаржысын  мақсатқа сай пай-
даланбаудың және капиталды сыртқа шы-
ғарудың алдын алу үшін энергетикалық 
кәсіпорындар мен табиғи монополия 
субъектілерінің сатып алуларына мемле-
кеттік бақылау орнатып, процедуралардың 
ашықтығын қамтамасыз ету.

Комиссия бірқатар энергетикалық 
кәсіпорынға қатысты қаржыны жылыстату, 
сондай-ақ қаражатты мақсатқа сай және 
тиімді пайдаланбау деректері бойынша 
жинақталған материалдарды фискалдық 
және құқық қорғау органдарына тергеу 
жүргізіп, процессуалдық шешім қабылдау 
үшін жолдады.

орташа нарықтық жалақы деңгейіне дейін 
арттыруды қамтамасыз ету;

•  жылу  желілеріне  техникалық  аудит 
жүргізу және электр желілері активтеріне, 
соның ішінде оларды жекешелендірудің 
заңдылығы мен коммуналдық меншікке 
берудің тиімділігін тексеру;

•  халықтың  әлеуметтік  осал  топтары-
на коммуналдық қызметтерге жұмсалатын 
шығындарды субсидиялау түрінде атаулы 
көмек көрсетуді қамтамасыз ету;

•  энергетикалық     кәсіпорындардың 
қызметін бақылауды күшейту мақсатында 
Атомдық және энергетикалық қадағалау 
мен бақылау комитетінің аумақтық департа-
менттерінің штатын күшейту.

Жүйелі түрде:

1  қаңтардан бастап 
«Күміс жас» жобасына 

қатысушылардың контингенті 
мен қатысу кезеңі артады. 
Оған 50 жасқа толған қазақ-
стандықтар 36 айға дейін 
қатыса алады. Бұл туралы 
Еңбек және халықты әлеуметтік 
қорғау министрлігі хабарлады.

«Қолданыстағы қағидалар бойынша 
жоғарыда көрсетілген жобаны іске асы-
ру шеңберінде жұмыс берушілер мемле-
кеттен белгіленген жалақы мөлшерінің 
50%-ына субсидия (бірақ 30 айлық есеп-
тік көрсеткіштен көп емес) ала отырып, 
зейнеткерлік жасқа дейінгі (58 жастан бас-
тап) адамдарды жұмысқа орналастыру 
үшін жұмыс орындарын құрады. Бұл ретте 
жұмыстың ұзақтығы 12 айдан аспайды» 
делінген ресми хабарламада.

Субсидиялар мөлшері:
•  жұмыстың бірінші жылында жалақы-

ның 70%-ы (бірақ 30 АЕК-тен аспайды);
•  жұмыстың екінші жылында жалақы-

ның 65%-ы (бірақ 30 АЕК-тен аспайды);
•  жұмыстың үшінші жылында жалақы-

ның 60%-ы (бірақ 30 АЕК-тен аспайды).
Сонымен қатар, жоба аясында «жеке 

көмекші» және «әлеуметтік қызметкер» 
кәсіптері бойынша жұмыс орнын алу мүм-
кіндігі беріледі.

Айта кетейік, «Күміс жас» жобасына 
қатысушылар – зейнеталды жастағы жұ-
мыссыз адамдар. Бағдарлама аясында зей-

неткерлікке шығуға 2 жыл қалған азаматтар 
уақытша жұмыспен қамтылады. 

«Күміс жас» жобасына қатысушылар-
дың жалақысының жартысын мемлекет, 
жартысын жұмыс беруші төлейді. Салық-
тарды, міндетті әлеуметтік аударымдар-
ды, пайдаланылмаған еңбек демалысына 
өтемақы мен банк қызметтерін ескере оты-
рып субсидияның ең жоғары шегі – 30 АЕК 
(91 890 теңге). Экологиялық үстемеақы 
бойынша төлемдер есепке алынбайды. 
Мысалы, жұмыс беруші 180 мың теңге 
жалақы белгілесе, онда оның 90 мыңын 
мемлекет төлейді. Егер де айлығы 200 мың 
болған жағдайда 30 АЕК мөлшерінен артық 
төленбейді.

«Күміс жас» жобасына қатысу мерзімі 
12 айдан аспайды. Жобаға қатысу мерзімі 
аяқталған соң, жұмыс беруші зейнет жасы-
на жақындаған адамды зейнетке шыққанға 
дейін тұрақты жұмысқа алуға міндетті.

алдағы жылы 
«Күміс жас» жобасына 
қатысушыларға 
қанша субсидия бөлінеді?

Бір айдан астам мерзімде жеке куәлiксiз немесе жарамсыз жеке куәлікпен, 
тұрғылықты немесе уақытша болатын жері бойынша тiркеусіз тұрғандарға – 7 АЕК (24 150 теңге),

ал мекенжайда нақты тұрмайтын адамдарды тiркеген жеке тұлғаларға 10 АЕК (34 500 теңге)
мөлшерінде айыппұл салынады. Бір жыл ішінде құқық бұзушылық қайталанса – 13 АЕК (44 850 теңге).

Е 
лімізде 19 желтоқсанда 
әйелдерге арналған «Ұмай» 

ипотекасына тұрғындардан 
өтініш қабылдау басталды. Жыл соңына 
дейін созылатын науқанның 
басты ерекшелігі – бұрынғыдай бас-
тапқы жарна талап етілмейді.

«Кез келген тұқымның тарихы алдымен оны 
жасап шығарған адамдардың тарихымен байла-
нысты. Егер мал өсірушілер өз жұмыстарын жақсы 
көретін болса, онда тұқым да, бүкіл сала да дами-
ды. Жалпы Кеңес Одағы ыдырығанға дейін тұқымды 
етті бағыттан сүтті бағытқа ауыстыру үшін бірнеше 
мәрте талпыныстар жасалды. Бірақ, ақыр соңында 
ол етті бағыттағы сиыр деп танылды. 1991 жылдың 
аяғында Қазақстандағы ақбас сиырының басы 1,5 
млн-нан астам болды. Ақбастың алғашқы таралы-
мы Қазақстанның батысы мен шығысында орын 
алды. Содан бері көптеген асыл тұқымды зауыт-
тар бар. Олардың кейбіреулері аттарын өзгертті, ал 
кейбіреулері керісінше тарихи есімдеріне қайта     
оралуда», – дейді Дәурен Матақбаев.

Шын мәнінде, қазақтың ақбас сиыры Кеңес 
Одағының бүкіл аумағына таратылды. Мәселен, Ре-
сей, Өзбекстан, Қырғызстан, сондай-ақ Моңғолия 
және басқа да елдерде болды.

Өкінішке қарай, елімізде ақбас ауыр кезеңдерді 
бастан өткерді. Сандармен дәйектесек, 1991 жылы 
ақбас сиырының саны 1,5 млн бас болса, 2010 жыл-
ға қарай олардың саны 75 мыңға дейін қысқарды. 
Әйтсе де, 10 жыл бұрын елдегі мал шаруашылығын 
жандандыру мақсатындағы жұмыстардың арқасын-
да бүгінде ақбас сиырының саны 470 мың бастан 
асты.

«Біз жарты миллион басқа жақындап келеміз. 
Алда әлі де көп жұмыс бар. Қазақ ақбас сиыры рес-
публикалық палатасы бүгінде 525-тен астам шаруа 
қожалықтарын біріктіреді. 2019 жылы маған гере-
форд палатасынан шақырту келген кезде, мұнда 270 
мүше болған еді. Әкімшілік тетіктер де, маркетингтік 
жұмыстар да өсуге көмектесіп жатыр», – деп түсін-
діреді Дәурен Матақбаев.

Егер асыл тұқымды ақбас өсірумен айналыса-
тын шаруашылықтар туралы айтатын болсақ, бүгінде 
олардың еліміздің түкпір-түкпіріндегі саны 15 мың-
нан асады. Бұл елдегі ең көп таралған тұқым. Ал, 
Қазақ ақбас сиыры республикалық палатасы мүше-
лерінің саны барлық басқа тұқымдағы қауымдастық-
тардың, соның ішінде сүт қауымдастығының санынан 
асып түседі.

«Біздің халқымызды ақбас сиырымен белгілі 
бір патриоттық сезім байланыстырады. Бұл кеңес 
заманында қазақ атауын алған жалғыз тұқым. 
Бұл бәрімізге белгілі бір жауапкершілік жүктейді. 
Біз оны жоғалтып алуға сәл-ақ қалдық. Бірақ, со-
дан кейін қайта өрлеу басталды. Бұл ретте ҚР Ауыл 
шаруашылығы министрі лауазымында болғанда 
реформа жүргізіп, республикалық тұқым палата-
ларын құрған Асылжан Мамытбековке алғыс айту 
керек. Бұл реформа фермерлердің шоғырлануына 
мүмкіндік берді. Бізге қазір Ресей, Беларусь, Қыр-
ғызстан, Өзбекстан елдеріндегі әріптестеріміз қы-
зыға қарайды. Өйткені, оларда жоспарлы эконо-
мика тұрғысынан алғанда бәрі жақсы болғанымен, 
істелген жұмыстар нарықтық жағдайда өзін ақтамай 
келеді», – деп санайды Дәурен Матақбаев.

Сонымен қатар, әлемдік тәжірибе көрсеткен-
дей, асыл тұқымды мал шаруашылығымен айналы-
су ірі шаруашылықтардың аясында емес, мал саны 
250 басқа дейінгі шағын шаруашылықтарда айна-
лысу тиімді әрі сенімді. Айтпақшы, Қазақстандағы 
ақбас шаруашылығының ерекшелігі – елімізде бір 
шаруашылық аясында 3 мыңнан астам мал басын 
біріктіретін селекционерлер жоқ.

АҚБАСТЫҢ АРТЫҚШЫЛЫҒЫ

Ақбас сиырының бірқатар артықшылықтарға ие 
екені биылғы жылы болған құрғақшылық пен жем-
шөптің жетіспеушілігінде анық байқалды. Қатаң 
жағдайға бейімделген мал шөбі тапшы жайылым-
дарда және қосымша жем-шөп берусіз-ақ салмақ 
жинай алды.

«Жоғарыда айтқанымдай, қазақтың ақбас тұқы-
мының негізінде герефорд генетикасы жатыр. Бұл 
– британдық тұқым. Оның пайда болғанына 280 
жылдан асты. Ол тағы бір танымал тұқым – ангус 
сиырынан 30 жасқа үлкен. Сондықтан мал шаруа-
шылығымен айналыспайтын жандар үшін ақбас 
пен герефорд бірдей көрінуі мүмкін. Шынымен 
де, визуалды ұқсастықтар көп. Мәселен, терісінің 
қызылдығы, басы мен кеудесінің, құйрығының ұшы 
мен сирақтарының ақтығы, мұрын айналасының 
қызғылттығы сынды ортақ элементтер бар. Сондай-
ақ, герефорд сияқты қазақтың ақбас сиырының да 
мүйізді және мүйізсіз түрлері кездеседі», – деп еске 
салды Дәурен Матақбаев.

Дегенмен, екеуінің айырмашылықтары бар еке-
нін айта кеткен жөн. Атап айтқанда, ақбас сиыры ге-
рефорд сияқты ерте жетілмейді және бір жасқа дейін 
салмақ жинау жағынан да кемшін түседі. Алайда, 
ақбас сиырының Қазақстанның климатында біре-
гей тепе-теңдікті қалыптастыратын артықшылықтары 
бар екені даусыз. Оның артықшылығы – төзімділік 
пен азықтану жағдайына бейімделе алуында. Тіпті, 
жем-шөп аз болып, пішен мен сабаннан басқасын 
күйсемесе де, қазақтың ақбас сиырының анау айт-
қандай күйі кете қоймайды. 

«Кәсіби мамандар үшін мұның бәрі алдын ала 
белгілі болды. Оны түсіну үшін төтенше жағдайға 
тап болудың қажеті шамалы. Мысалы, спортшы-
лар мен әскерилердің денесі қарапайым адаммен 
салыстырғанда жүктемені жақсы көтереді. Қазақтың 
ақбас сиыры өмір сүру, бейімделу, төзімділік жағы-
нан белгілі бір артықшылықтарға ие болғандықтан, 
біздің фермерлер күрделі азықтандыру рацио-
нын жасау, сүрлем мен пішен дайындау сияқты 
мәселелермен бас қатырмайды. Ақбастың күтіміне 
сабан, шөп, минералдар немесе тұз жеткілікті. Осы 
жағдайлардың барлығында ақбас сиырын бағудың 
экономикалық тиімділігі толығымен негізделген. Се-
бебі, малдың салмағы жоғарыда аталған асыл тұ-
қымды шетел сиырларынан аз болуы мүмкін. Бірақ, 
оны күтіп-баптауға кететін шығындар да әлдеқайда 
аз болатынын ұмытпау керек», – деп атап өтті Дәу-
рен Матақбаев.

Республикамыздың ең ыстық, ең құрғақ аймақ-
тарында да қазақтың ақбас сиыры күннің астын-
да, аптапты ыстықта емін-еркін жайыла алады. Рас, 
қолайсыз ауа райы оған да жайсыз тиеді. Бірақ, 
оның қатаң климаттық жағдайларға деген реакциясы 
тұрақты. Бұл – ақбас сиырының басты ерекшелігі.

ТҰҚЫМДЫ ЖЕТІЛДІРУДЕ 
НЕНІ ЕСКЕРУ КЕРЕК?

Қазақ ақбас сиыры республикалық палатасы 
тұқымды одан әрі дамыту және ең бастысы оның 
генетикалық әлеуетін сақтау үшін арнайы стратегия 
құруда. Бұл мәселенің түйінін тарқату да оңай емес. 
Себебі, елімізде жем-шөп өндіру жүйесін жаңадан 
құрған шаруашылықтар пайда болуда. Олар өзде-
рінің бағып жатқан малдарының ет сапасы бойын-
ша герефордпен иық тірескенін қалайды. Бұлай бо-
луы бір жағынан жақсы. Ал, екінші жағынан алып 
қарағанда, бұл ақбас сиырының күшті жақтарының 
жойылып кетуіне үлкен қауіп төндіреді.

«Аталған шаруашылықтардың инфрақұрылы-
мы азықтандырудың және малды күтіп-баптаудың 

жаңа деңгейін қамтамасыз етуге дайын. Сондай-ақ, 
олар салмақ мәселесіне келгенде тиісті қайтарымды 
алғысы келеді. Бірақ, осыған сәйкес теңгерімсіздік 
те орын алмақ. Жақсы күтімге үйренген ірі қара мал 
жем-шөп бұрынғыдан аз беріле қалса, күйін жоғалта 
бастайды. Палата мүшелерінің 85 пайызы ірі қара-
ның осы тұқымын қолдайды. Өйткені, бұл тұқымды 
күй талғамайтындығы үшін таңдағандықтан, күтіп-
баптау кезіндегі кейбір қателіктерді кешіреді. Оның 
осы қасиеттерін сақтауымыз керек. Егерде сиырдың 
күтімі мінсіз болса, оның төлі осы қасиеттерінен айы-
рылып қалады. Мұны былайша түсіндіруге болады: 
мысалы, мигранттар жаңа елге қоныс аударғанда, 
олардың еңбектеніп жатқан елде туған балалары 
өз атамекендеріндегі балалардан ерекшеленетіні 
сияқты», – деп түсіндіреді Дәурен Матақбаев.

Әрине, уақыт өте келе тұқымның трансфор-
мацияға ұшырауы мүмкін. Бірақ бұл процесс 10-
20 жылдан кейін, елдегі мал шаруашылығының 
басым бөлігі жем-шөп өндірісінің жаңа деңгейіне 
шыққан кезде аяқталады. Ал, әзірге сиырды қарсыз 
кезеңдерде ғана (оңтүстік аймақтарда жыл бойына) 
жайылымға шығарады. Төзімділік тұқымның ең бас-
ты артықшылығы болып қала береді.

ГЕНЕТИКАЛЫҚ ӘЛЕУЕТТІ 
КҮШЕЙТУ ЖОЛДАРЫ

Дәурен Матақбаев Қазақ ақбас сиыры респуб-
ликалық палатасына келгенге дейін 8 жыл Герефорд 
тұқымының республикалық палатасында жұмыс іс-
теді. Мал өсіру технологиясымен танысып, көптеген 
елдерде болды. Ол осы тәжірибенің арқасында тек 
қазақстандық мал өсірушілердің ғана емес, АҚШ, 
Канада, Аустралия мал өсірушілерінің де жұмыс тә-
сілдеріне салыстыра баға бере алады.

«Өкінішке қарай, біздегі селекция ғылымы көрші 
елдерден біршама артта қалды. Осыны ескере оты-
рып, мен 2019 жылы директорлар кеңесіне зама-
науи сынақ станцияларын құру жөніндегі жобаны 
ұсындым. Станция құрылды. Енді оның негізінде 
біз аз жем тұтынатын, бірақ жоғары салмақ беретін     
жануарларды таңдаймыз. Бір мысал келтірейін: күллі 
әлем отын үнемдеуге бет бұруда. Тіпті, Land Cruiser 
300 қозғалтқышының көлемі 3,5 литрмен шықты. 
Бірақ, оның қуаты артты. Мал шаруашылығында да 
солай: жем-шөп барлық шығындардың 70 пайы-
зын құрайтындықтан, біз қазақтың ақбас сиырынан 
аз шығынмен максималды әсер беретін генетиканы 
іздейміз», – дейді Дәурен Матақбаев.

Палата технологиясын енгізіп отырған «Vytelle» 
компаниясының есептері бойынша, егер барлық мал 
басын осындай генетикаға көшірсе, онда барлық ба-
ғыттар бойынша үнемдеу 10-12 пайызды құрайды. 
Тағы бір үлкен артықшылығы – аммиак газдарының 
атмосфераға шығарылуы неғұрлым төмен болса, 
жемнің конверсиясы соғұрлым жоғары болады. Сөй-
тіп, қазақтың ақбас сиырының мықты қасиеттерін 
одан әрі жақсарту жұмыстары жүргізілуде. Идеал 
жоқ. Сондықтан генетикалық әлеуетті күшейту қажет. 
Бірінші әдіс – әлеуетті тұқымдарды алдын-ала ірік-
теп, сынақ станциясына ең таңдаулы деген малдар-
ды жинау. Екінші әдіс тезірек жүзеге (бірақ одан да 
күрделі) асады. Бұл ақбастағы герефордтың қанын 
арттыру болып табылады.

«Мұны істегенде өте сақ болу керек. Мен гере-
форд палатасында жұмыс істеп жүрген кезде, ақбас 
селекционерлері менен герефорд бұқаларының 
қанын алып, өз сиырларына құю үшін маған жиі 
жүгінетін. Бұл генетиканы жақсартудың жақсы және 
дұрыс әдісі. Бірақ, оны түсіністікпен жасаған жөн. 
Егер сіз мұны жасауда ағаттық жіберетін болсаңыз, 
онда ақбасты жергілікті байырғы тұқымнан қалған 
сиырдың мықты тұстарына жауап беретін гендерінен 
айырылып қалуыңыз ғажап емес», – деп ескертеді 
Дәурен Матақбаев.

СУБСИДИЯЛАР ӘСЕРІ

Дәурен Матақбаев мемлекеттің асыл тұқымды 
мал шаруашылығын қолдау деңгейін күрделі мәселе 
деп санайды. Себебі, барлық шаруа қожалықтары-
ның міндеттері, қажеттіліктері және табыс деңгейі 
әртүрлі.

«Біреу 100 мың теңге тауып риза болса, екінші 
біреу айына 100 млн тапса да қанағат етпейді. Өкі-
нішке қарай, тәжірибе көрсеткендей, мемлекеттік 
қолдау деңгейі тұрақты даму үшін шешуші рөл ат-
қармайды. Бізде Ақтөбе немесе Солтүстік Қазақстан 
сияқты облыстар болды. Олар өз уақытында барлық 
өңірлер асыл тұқымды мал өсіру үшін бір басқа 20 

мың теңгеден субсидия алып отырғанда, аталған 
екі облыс бір бас үшін 100 мың теңгеден алды. 
Бірақ, шынымды айтсам, мен солардың ауыз толты-
рып айтарлықтай нәтиже көрсеткенін байқамадым. 
Шаруашылықтарда да, малдарда да түбегейлі өзге-
ріс болған жоқ», – деп санайды Дәурен Матақбаев.

Әйтсе де, мемлекеттік  қолдауды алып тастау да 
тығырықтан шығаратын жол емес. Мемлекет соңғы 
кездері мал өсірушілерді субсидиямен бұрынғыдай 
жарылқап отырған жоқ. Мәселен, 2020 жылы бір 
бас үшін берілетін 20 мың теңге (2012 жылы бекітіл-
ген болатын) жыл сайынғы өсіп жатқан шығындарға,  
атап айтқанда, жанармай бағасының қымбаттауына 
және кәдеге жарату алымының (ультисбор)енгізілуі-
не қарамастан 15 мың теңгеге дейін қысқарды.

Фермерлер үшін басты мәселе – минималды 
қолдауды ұсынудың шарттары жыл сайын өзгеріп 
отыратындығы. Бұл ұзақ мерзімді жоспарлар құру-
ға мүмкіндік бермейді. Шын мәнінде, ережелер ұзақ 
мерзімге әзірленіп, министрлердің ауысуына және 
кейбір басымдықтарға қарамастан өз күшінде қалуы 
қажет.

АҚБАС ЭКСПОРТЫ

Былтырғы құрғақшылық селекционерлердің ақ-
бастың бірқатар артықшылықтарын табуына түрткі 
болды. Ақбастың артықшылықтарын табиғаттың өзі 
көрсетті және бұл оған деген сұранысты арттырды. 
Сұраныс тек ел ішінде ғана артпады. Тіпті, әлемдік   
етті бағыттағы мал шаруашылығы көшбасшыла-
рының бірі Аргентина сынды елдерде де ақбастың 
генетикасын сатып алуға құмартқандар бар.

«Елімізде қазақтың ақбас сиырының тұқымы 
тапшы. Аналық мал барлық елдерде, соның ішінде 
бізде де жетіспейді. Сондай-ақ, бізге Моңғолиядан, 
Өзбекстаннан, Қырғызстаннан, Қытайдың Шыңжаң-
Ұйғыр автономиялық ауданынан ақбастың тұқы-
мын алғысы келетіндерден сұраныстар түсуде. Ар-
гентинада бірнеше фермер достарымыз бар. Олар 
бұл генетиканы тұқым немесе эмбрион түрінде 
алуға қызығушылық танытады. Иә, бұл ел әлемдік 
көшбасшылардың бірі. Бірақ, оларда пампас деп 
аталатын біздің оңтүстік аймақты еске түсіретін жа-
йылымы тапшы құрғақ аймақтар бар. Әлемдегі мен 
деген танымал тұқымдағы малдар ол жерде өзін 
жеткілікті деңгейде қолайлы сезінбейді. Ал, ақбас  
сиыры ол жақта елде жайылғандай емін-еркін жа-
йыла алады», – дейді Дәурен Матақбаев.

Аргентиналық фермерлер Қазақстанмен жақсы 
таныс. Олар елге 10-15 жыл бойы келіп, ақбас 
сиырымен танысып үлгерді. Қазақ ақбас сиыры 
республикалық палатасы қандай жауапкершілік жүк-
телетінін жақсы түсінеді. Сондықтан материалды 
жіберуге асықпайды. Даярлық жұмыстарын бітірген 
соң барып қана тапсырысты орындауға кіріспек.

«Біздің мақсатымыз – жоғары сападағы гене-
тикалық өнімді дайындау. Былтырғы және биылғы 
жылы біз «Асыл түлік» асыл тұқымды станциясын-
да бұқаларымызды жаңарттық. Палата бұқаларды 
фермерлерден өз бағасына сатып алып, станцияға 
жеткізді. Онда сорылатын тұқым алдымен толық тек-
серуден өтеді», – дейді Дәурен Матақбаев.

Ақбастың тұқымын шетелге сатудан қыруар  
қаржы түседі деп айту қиын. Десек те, бұл елдің 
имиджіне оң әсер етіп, елдегі мал шаруашылығы 
үшін үлкен жетістік болар еді. Сонымен қатар, 
қазақтың ақбас сиыры тұқымының халықаралық қа-
уымдастығын құру жұмыстары жүргізілуде. Қауым-
дастыққа Қазақстаннан басқа Ресей, Өзбекстан, 
Қырғызстан, Моңғолия, Қытай кіреді. Сондай-ақ, 
болашақта Аргентина да кіреді деп күтілуде.

ТОБЫҚТАЙ ТҮЙІН

Ежелден малмен күн көрген бабаларымыз сиыр-
дан да кенде болмаған. Ақбас сиырының аталығы 
герефорд болғанымен, аналығы ғасырлар бойы сүз-
гіден өтіп, еліміздің қатаң климатының жағдайына 
бейімделген жергілікті тұқым екенін ұмытпайық. 
Аргентина сынды мал шаруашылығындағы жетекші 
елдің жайдан жай қызығушылық танытпағанын жо-
ғарыда айттық. Бәлкім, жұрттың қаңсығын таңсық 
көріп, қолда бар алтынды күміске айырбастауды 
доғаратын уақыт жеткен шығар.

Ресми статистикаға сүйенсек, Қазақстанда жы-
лына 13 мың жол-көлік оқиғасы тіркеліп, соның 
салдарынан орта есеппен 2 мыңнан астам адам 
көз жұмады, 18 мың адам түрлі дене жарақатын 
алады.

біздің анықтама

бастапқы 
жарнасыз ипотека
Әйелдерге арналған 
ипотека несімен ұтымды?

мақаланың толық нұсқасын 
газетіміздің  www.qazaq1913.com 
сайтынан оқыңызДАР!

«Ұмай» ипотекасының көмегімен жаңа не қол-
даныста болған тұрғын үйді сатып алуға, сондай-
ақ жөндеу жұмыстарына несие алуға болады. Бұл 
ретте ескеретін нәрсе – несие жөндеу үшін алынса, 
оны алушы үйдің иесі болуы керек.

біздің анықтама

Бағдарламаның өзге де шарттары:
•  Несие мөлшерлемесі – 13,2% (тұрғын үй заемына ауыс-

қан кезде 3,5%-ға дейін төмендейді);
•  Несие мерзімі – 25 жылға дейін. 
«Ұмай» тұрғын үй бағдарламасына Қазақстанның 18 жас-

тан асқан әйелдері қатыса алады. Географиялық шектеу жоқ, 
яғни пәтерді Қазақстанның кез келген қаласынан несиеге рә-
сімдеуге рұқсат беріледі. 

М 
әжіліс депутаттары жүр-
гізушілерді дайындау сапасының 

төмендігі мен оларға қойылатын 
талаптың босаңдығы жайлы мәселе 
көтерді. Себебі, 2018 жылдан бері 
елімізде жүргізушілерді дайындайтын 
оқу орталықтарын ашу үшін тиісті 
лицензия мен рұқсаттар талап етілмейді. 
Соның салдарынан материалдық-
техникалық базасы жоқ автомектептер-
дің жауыннан кейінгі саңырау-
құлақтай қаптап кеткені жасырын емес. 
Халық қалаулылары көтерген мәсе-
леге құзырлы орындар да құлақ түрді.

талаптар 
қатаңдатылады
елімізде жүргізуші 
куәлігін алу қиындай ма?

Мәжілісмендер жүргізушілерге алғашқы куәлікті онлайн 
алу тәртібін алып тастауды, арнайы халыққа қызмет көрсету 
орталықтарында емтихан қабылдау тәртібін күшейтуді та-
лап еткен болатын. Осы мәселенің түйінін тарқату үшін Үкімет 
мүшелері арнайы жұмыс тобын құрды. Оның алғашқы отыры-
сында «А, А1, В, В1» санатындағы болашақ жүргізушілердің 
өздігімен дайындалу институтын алып тастау, практикалық 
емтихан қабылдау процесін қалпына келтіру мәселесін қарас-
тырды.

Үкімет басшысының орынбасары Роман Склярдің айтуын-
ша, алдағы уақытта автомектептер кәсіби бірлестіктерге бірік-
тіріледі. Яғни, әр өңірдегі автомектептердің қызметін сондағы 
кәсіби бірлестіктер реттеп, бақылап отырады. Егер жүргізуші 
тиісті деңгейде автомектептен білім алып шықпаса, ондай ав-
томектептер кәсіби бірлестіктердің мүшелігінен шығарылады. 

Сонымен қатар, жұмыс тобының мүшелеріне жол жүру 
ережесі бойынша қойылатын емтиханға жаңа сұрақтарды 
енгізу үшін қосымша сараптама жүргізу жүктелді. Жаңа сұрақ-
тардың енгізілуі емтиханды сәтті тапсыруды қиындата түсері 
анық. Әзірге мұның бәрі – жұмыс тобында қаралып жатқан 
мәселелер. Жүргізуші куәлігін алу жолындағы шынайы өзгеріс-
терді келесі жылы байқап қалуымыз мүмкін.

Ақбасты алыстағы 
Аргентина да армандайды
Зеңгі баба түлігінің етті тұқымы 
саналатын ақбасты қалай сақтап қаламыз?

Қазақ ақбас сиыры республикалық палатасының атқарушы директоры Дәурен Матақбаев

алдағы жылы 
«Күміс жас» жобасына 
қатысушыларға 
қанша субсидия бөлінеді?

ДЕРЕК ПЕН ДӘЙЕК Қазақстанда 2023 жылдың 1 қаңтарынан бастап заң шығару процесі 175 күннен 95 күнге дейін, 51 кезеңнен 22 кезеңге дейін қысқарады

тұлғатану

Әр қаланы азат етуде қаншама достарымыз оққа 
ұшты. Біз Алматыда жасақталған, қазақ жастарынан 
құралған 100-ші атқыштар бригадасының жауынгерлері 
едік. Бригадамыз кілең 17-18 жастағы бозбалалардан 
құралған. Бригадада 5 мың адам болса, соның арасын-
да жалғыз қыз Мәншүк Мәметова еді. Осы 5 мыңнан 
500-дей ғанамыз соғыстан елге тірі қайтыппыз. Олардың 
біразы жарымжан болып оралды. 

Елге қайтып келе жатып, эшалоннан Алматыдан 
түсіп қалдым. Түсіп қалған себебім, туып-өскен жерім 
Семей облысының Жарма ауданы еді. Әкем Нұршайық 
та, әкемнің інісі Нихап та, үшеуміз майданға бірге алын-
ған едік. Әкем 1943 жылы Украинада, ағайым да сол 
жылы Ленинград қоршауында оққа ұшқан. Соғыста 
жүргенімізде ауылда қалған шешем де қайтыс болып-
ты. Содан ойлана келіп «ауылға кімге барам, одан да 
оқуымды жалғастырайын» деген шешімге келгенмін. 
Соғысқа Семей педагогикалық институтының 1-курсын 
бітіріп кеткенмін. Алматыда қалған бойда КазГУ-дің та-
рих-филология факультетіне құжат тапсырып, 2-курсқа 
қабылдандым. 

Екінші курстағылар отырған аудиторияға кірсем, 
онда кілең қыздар. Бәрі де екі-екіден жұптасып отыр. 
Аудиторияның ең соңғы партасына жайғасып, қыздар-
дың бәрімен жөн сұрасып, таныстым. Сабақ аяқталар 
тұста Нұрғамила есімді қыз: «Конспекті жаздыңыз ба?» 
– деп дәптеріме үңілді. Соғыста 6-8 келі салмақтағы зең-
біректің снарядтарын көтеріп жүрген қолым кішкентай 
қаламмен жазуға үйрене алмай, конспектіні жазып үл-
гере алмағанмын. «Ой, ағай жазбапсыз ғой! Ендеше жү-
ріңіз, менің қасыма отырып, көшіріңіз», – деді әлгі қыз. 
Нұрғамила қасындағы қызды менің орныма ауыстырып, 
мені өзінің қасына ертіп келді. Әр студент жазатын сиясын 
өзі алып келеді екен. Нұрғамила да кішкентай құтыдағы 
сиясын көрсетіп: «Менің сияммен жазыңыз», – деді. Жа-
за беремін дегенде сиясауыттың ернеуіне қаламымның 
ұшы тиіп, құтыдағы сия Нұрғамиланың аппақ кофтасы-
на төгіліп кетті. Қамқоршы қыздан қатты ұялдым. Мұны 
байқаған ол: «Аға, ұялмаңыз, түк етпейді», – деді. 

Оқудың басталып кеткеніне екі ай болғандықтан 
біраз конспектіден де қалып қойғанмын. Содан ол мен 
қатыспаған сабақтардың конспектісін түгел көшіріп  
берді. Өзінің туған ағасы майданда қаза болғандықтан 
ол мені ағасындай көріп, қамқорлық жасап жүріпті. 

Соғыстан кейінгі жылдары «карточный системамен» 
әр адамға 500 грамм нан беретін. 500 грамм нан бір 
адамның жұмырына қайдан жұқ болсын. Оған қосымша 
азық керек. Басқа балалардың үйінен көмек келеді. 
Менің үміт күтетін ешкімім жоқ. Сабақтан тыс уақыттарда 
әр жерде қара жұмыс істеп, өз азығымды тауып күнел-
тіп жүрдім. Темір жолдың бойына барып көмір, сексеуіл 
түсіремін. Қала тұрғындарына көмір мен сексеуілді та-
лонмен беретін. Солардың алған көмірін арбаға тиесіп, 
үйіне жеткізіп, болмаса ағашын жарып беріп, берген ас-
суын ішіп те жан бақтым. Қара жұмыс қатты қалжыратып, 
оқуымды қоя тұрып, дұрыс жұмыс іздестіруді көздеп, 
қыздармен ақылдаспаққа бел будым. «Қыздар менің 
оқи алатын түрім жоқ. Жағдайым келмейді. Тұрмысым 
ауыр. Оқуымды тастап, мектепке жұмысқа орналасайын. 
Сендер қалай ойлайсыңдар?» – дедім. «Жоқ, ағай, оқу-
дан кетпеңіз! Сіз қалайда оқуды аяқтауыңыз керек. Біз 
сізге көмектесеміз», – деді қыздар шу етіп. Мұны Майра 
мен Нұрғамила бірінші айтты. «Қалай көмектесесіңдер?» 
– деп таңырқадым. «Біздің әр қайсымыздың бөлме-
мізге кезектесіп келіп, тойып тамақ ішесіз. Осылай күн 
көресіз», – деді. Алғашында қысылып жүрдім. Ұялсаң да 
тамақтану керек. Содан қыздардың бөлмелеріне барып, 
әр күні тамақ ішіп, тойып қайтып жүрдім. «Кедейдің бір 
тойғаны шала байығаны» дегендей. Бұған қоса жейтін 
500 грамм наным бар. Қыздардың көмегімен осылай 
университетті бітіріп шықтым. Егер қыздар көмектес-
песе, мен университетті бітірмей кетіп қалып, мектепте 
мұғалім болып қана қалатын едім. 

Университеттен соң аспирантураға жіберді. Аспи-
рантураның айына берілетін 600 сом стипендиясы бар 
екен. Мұнымен қоса «Қазақстан пионері» газетінің «Пио-
нер және мектеп» бөліміне меңгеруші болып қызметке 
орналастым. Жалақы алатын болдым. Осылайша, жағ-
дайым түзеліп, ел қатарына қосылып кеттім. 

Мені осындай дәрежеге жеткізген курстас қыздарым. 
Елдерінен келген азын-аулақ ас-ауқатын ауыздарынан 
жырып, мені де аш қалдырмай, осы оқуды бітіруіме 
көмектесті емес пе?! «Қыздардың қарызын қайтсем 
өтеймін» деп, біраз жылдар ойланып жүрдім. Олардың 
алдындағы қарызымды өтеу мақсатында «Махаббат, 
қызық мол жылдар» атты роман дүниеге келді. Бұл ро-
манның кейіпкерлері өзіммен бірге оқыған Қазақ мем-
лекеттік университетінің қыздары болатын. 

– Дегенмен, мәйегі бар шығарманы жазуға 
бір жайт себепші болған шығар... 

– Бір күні Әйтім Абдрахманов деген тілші-ғалым 
Рахманқұл Бердібаев, Тұрсынбек Кәкішев, Мырза-
бек Дүйсенов есімді ғалымдармен бірге мені де үйіне 
қонаққа шақырды. Ғафу Қайырбековті де арнайы шақы-
рыпты. Қара сөздің майын ішкендер дастарқан басында 
жәй отырмайтыны белгілі. Бір-бірімен қалжыңдасатыны 
сөзсіз. Мырзабек «Махаббат, қызық мол жылдардағы» 
Жомартбек қой. Осы досым қарап отырмай: «Әзілхан, 

сен «Қызыл көрпеңді» айтшы», – деді. Ойымда дәнеме 
жоқ мен «Қызыл көрпенің» жазылу тарихымен қоса 
өлеңін де оқып бердім. Өлеңді оқып бола бергенім сол, 
Ғафу ақын орнынан ұшып тұрып: «Әй, Әзаға, мынаны 
жаздыңыз ба?» – деп маған қарады. «Жоқ». «Жазасыз 
ба?». «Жазсам деп ойлап жүрмін». «Ендеше, жазыңыз. 
Мұндай оқиғаны текке қалдыруға болмайды. Егер жаз-
басаңыз, мен поэма жазамын», – деді. «Өзім жазайын». 
«Қанша уақытта жазасыз? Өзім жазсам үш күнде поэма 
етіп шығарамын. Сіздер прозаиксіздер, ұзақ отырасыз-
дар ғой. Жарайды, бір ай уақыт беремін», – деді. Екеу-
міз келісіп, қол алыстық. Отырғандар куә болды. Өзім 
сол тұста Қазақ совет энциклопедиясында істейтінмін. 
Мекемеміздің басшысы академик Мұхамеджан Қара-
таев ағамызға кіріп, өтінішімді жеткізіп, бір айға демалыс 
сұрадым. Бұл 1969 жылдың орта тұсы еді. Бас-аяғы екі 
айда романды жазып шықтым.

«ҚЫЗ ЖІБЕК СИЯҚТЫ ҚЫЗҒА 
ҒАШЫҚ БОЛҒЫМ КЕЛДІ»

– Шығармаға өзге қыздарды емес 
Нұрғамила апаны бас кейіпкер етіп алуыңыз-
дың өзіндік құпиясы болғаны ғой...

– Нұрғамила курсымыздың ең ақылды, ең тәрбиелі 
қызы болды. Екеуміз ағалы-қарындастай достасып 
жүрдік. Нұрғамиладан бұрын мен екі қызға ғашық 
болғанмын. Бірінші ғашығым – әйелімнің қыз күнгі 
қимас құрбысы Орынкеш. Екіншісі – Халима. Үшіншісі 
– осы Меңтай деген атпен әдеби кейіпкеріме айналған 
қыз. Нұрғамила кішкене күнінде ешкінің асығы сияқты 
кішкентай болса керек, анасы «Мәнтай» деп атап кетіпті. 
Біздер де Мәнтай деуші едік. Шығармада «Меңтай» боп 
айтылады. 

Алғашқы қызыма 14 жасымда ғашық болыппын. 
Біздің ауылда 1936 жылы орталау мектеп ашылды. 
Осы мектепке көршілес ауылдардың балалары қатынап 
оқитын. Ауылымызға таяу 20 шақырымдай жерде 4 
сыныптық деткоммуна болды. Деткоммуна – аштық 
жылдарында әке-шешесі өліп, жетім қалған балаларды 
тәрбиелейтін мемлекеттің қарауындағы арнаулы орын. 
Олар да ауылымыздағы орталау мектепке келіп оқи бас-
тады. 

Ауылда өтетін той-жиындарда үлкендер қисса-дас-
тандарды керемет нақышына келтіріп айтатын. Соның 
ішінде «Қыз Жібек» қиссасы жадымда жатталып қалды. 

Қыз Жібектің ақтығы, 
Наурыздың ақша қарындай.
Ақ бетінің қызылы,
Ақ тауықтың қанындай. 
Оймақ ауыз, күлім көз
Іздеген ерге табылды-ай, – деп шумақтың соңын 

қиссашылар әуелетіп жіберетін. Сонда мен: «Е, ғашық 
болған соң Қыз Жібек сияқты аппақ қызға ғашық болу ке-
рек екен», – деп қоямын. Баламын ғой. Ғашық болайын 
деп жан-жағыма қарасам, ауылымда ақ қыз жоқ. Бәрінің 
реңдері қара. «Қой, бұларға ғашық болмаймын», – деп 
жүргенімде деткоммунадан келген қыздардың арасын-
да аршыған жұмыртқадай аппақ қыз жүр. «Мен енді осы 
қызға ғашық боламын», – дедім іштей бекініп. 

Мектепте көркемөнерпаздар үйірмесі болатын. Сол 
өнерпаздардың арасында «суфлерлік қызмет» атқара-
мын. Бала күнімнен қағілез едім. Жүйріктігім өз алды-
на, оқуды да судырата оқимын. Мұғалімдер «жылдам 
оқисың» деп мектепте өтетін кештерде сахнаның қасына 
суфлер етіп отырғызып қоятын. Міне, сондай сәттерде 
сырттай ғашық аппақ қызым Орынкешпен қатарласа 
жүремін. Бірде Орынкешке: «Орынкеш, мен сені жақсы 
көремін. Үлкейгеннен соң екеуміз қосылайықшы. Жа-
рай ма?» – деп хат жазып, кітабының арасына білдірмей 
салып жібердім. Ертеңіне ол біздің үйге қарай келе жа-
тыр. Деткоммунаның жатақханасы біздің үйге қарама-
қарсы орналасқан. Оның қасына жүгіріп келдім. Әлгі қыз 
ақырын жымиды да, қолыма бір жапырақ қағазды ұстата 
қойып, кете барды. Қағаз емес ыстық зат ұстап, қолым 
күйіп бара жатқандай халде үйдің сыртына барып, оқып 
қарасам хатта «жарайды» деген бір-ақ ауыз сөз жазы-
лыпты. Бір ауыз сөзге сонда «Қыз Жібек сияқты аппақ қыз 
менің жарым болатын болды» деп секіріп қуанғаным-
ай... 

Мен 7-сыныпты, Орынкеш 6-сыныпты аяқтадық. 
«Мұғалім боламын» деген арманның жетегімен 7-сы-
ныпты аяқтағаным жөніндегі құжаттарымды Семейдің 
педучилищесіне жіберейін деп жүргенімде, қолыма жа-
зушы Ғабдол Слановтың «Арман ағысы» кітабы түсті. 
Кітапта кен инженері деген мамандық туралы қызықты 
оқиғаларды келтіріпті. Балалық қиялға жеңдіріп: «Жоқ, 
мен мұғалім болмаймын, инженер-геолог боламын», – 
деп шештім. Содан Алматыдағы Тау-кен институтының 
рабфакультетіне оқуға, Орынкеш Семейдегі мектеп-
интернатқа оқуын жалғастыруға кетті.    

Екеуміз хат жазысып тұрдық. Суретімен қоса сүйіс-
пеншіліктің белгісі деп орамал жіберетін. Өзім де ар-
найы суретке түсіп, хатпен бірге жөнелтетінмін. Бір жыл-
дан соң Орынкештен хат келу сап тыйылды. Бұл 1939 
жылдың басы еді. Қайта-қайта өлеңдетіп хат жазам, 
жауап жоқ. Ешқандай хабар ала алмаған соң «Семейдің 
педучилищесіне барып оқиын әрі қызымның қасын-
да болайын» деп, «рабфактың 1-курсын бітірді» деген 
анықтама қағазымды алып, Семейдегі Абай атындағы 
педагогикалық училищесінің 2-курсына қабылдандым. 
Қыркүйек айында оқу басталды. 5 қыркүйекте қызымды 
іздеп, ол оқитын мектептің жатақханасына барсам, есік-
тің алдында отыратын кемпір: «Мұнда келуге болмайды, 
аулақ кет», – деп ішке кіргізбейді. Не істерімді білмей 
тұрғанымда мектеп жақтан шашы қиылған, аяғына 
детдомский бәтіңке киген бір аппақ қыз келіп қалды. 
Интернаттың киімін киген қызды тоқтатып, Орынкешті 
сұрадым. Ол Орынкешпен бірге оқитынын, бір бөлмеде 
тұратынын айтқанда «Орынкешті шақырып жіберші» деп 
өтіндім. Дереу шақыратынын айтты. Шақырушы қыздан 
да жауап жоқ. «Не боп қалды екен?» деп дегбірсізденіп 
мен тұрмын. Әлден уақыт өткенде аппақ қыздың өзі ғана 
шығып келеді. Тымпыңдаған аяғына тас байлап алғандай 
ілбіп басып, әрең қасыма келді де басын төмен салып, 
үндемей тұрып қалды. «Орынкеш келе ме?» десем: «Жоқ. 
Енді келмесін, маған көрінбесін деді» деген сөзін әрең 
үзіп-үзіп айтты. «Сол үшін Алматыдағы оқуымды тастап 
келгенде көрінбесін дегені несі?» деп жабырқадым. Жы-
лап тұрып қасымдағы қызға қарасам, ол да жылап тұр. 
«Сен неге жылайсың?» десем: «Саған жаным ашып кетті» 
дейді. «Саған жаным ашып кетті» деген сөзі жүрегімді 
дір-р еткізді. «Мынау нағыз тазалықтың, адамгершіліктің 
белгісі ғой» деген ой келді. 

Міне, сол қызбен Семейдің облыстық кітапхана-
сында жиі ұшырасып қап жүрдік. Әр кездескен сайын 
Орынкешті сұраймын. Ара-тұра Орынкешке арнаған 
өлеңдерімді беріп жіберемін. Ертеңіне «жауап жазды 
ма?» деймін. «Жоқ» дейді ол. Үш жылдың ішінде Орын-
кешке 100 хат жазыппын. 

Осылайша, ортамыздағы хат тасушы, дәнекер, өте 
адал қызбен достасып кеттім. Ата-анасы 32-ші жылғы 
аштықта өлген екен. Отбасындағы 7 баладан жалғыз өзі 
ғана аман қалғандығын және басынан кешкен азапты 
күндерін әңгімелегенде менің де жүрегім қосыла жы-
лап: «Орынкеш жақсы көрген қызым болса да, «хат жаз-
ба» депті. Енді мен сені жақсы көрем. Екеуміз өскеннен 
кейін қосылайық. Жарай ма?» – деген ұсынысыма: 
«Біраз ойланайын» деді. Арада біраз уақыт өткенде ол: 
«Сенің көңілің адал, мен сені жақсы көрем. Бірақ, қоятын 
шартым бар. Орынкеш саған тұрмысқа шықпай, өзгеге 
шығып кетсе ғана қосылам. Егер Орынкеш сені сүйетін 
болса, онда араларыңа кедергі болмаймын. Екінші 
шартым – оқуымызды бітірейік, институтты аяқтайық. 
Тағы бір шартым – сүйіспейміз, сүйкеніспейміз, ешкімге 
берілмейміз, ешкімге бермейміз, ешкімнен ештеңе ал-
маймыз», – деді. Біз осылай уәделестік. 

Соғыс басталып кетті. 10-сыныпты аяқтағанда Ха-
лима өзі сұранып әскерге алынды. Әскерде Халима 
радист болады. Жастайынан науқас еді. Мектепте жүр-
генде берген пимасын, бәтіңкесін ұрлатып алып, қақаған 
қысты күндері сабақтан қалып қоймаймын деп, жалаң 
аяғымен мектепке жүгіріп баратын болса керек. Таба-
нынан өткен сыздан, суықтан өкпесін суық алады. Май-
данда осы ауруы асқынып, «әскерге денсаулығы мүлдем 
жарамсыз» деген комиссияның шешімі шығады. Сөйтіп, 
Аягөздегі аталас туыстарының үйіне оралады. Мұнда 
аудандық КГБ-ға қызметке тұрады. «Әскерге жарам-
сыз» билетін жыртып тастап, аудандық комиссариатқа 
«мені әскерге алыңдар» деген арыздануын тоқтатпайды. 
Қайта-қайта өтініш бергеннен соң бір күні Халимаға: 

«Москвада НКВД-ның оқуы бар, барасың ба?» дейді 
комиссариаттағылар. Онда Кеңес Одағына қарайтын 
ұлттардың әр қайсысынан бір-бір қыз әскери цензу-
рада қызмет істейді екен. Олардың негізгі міндеті – сол 
тілдерде жазылған хаттарды оқиды. Мәселен, әкелерінен 
майданға, майданнан ауылына жазған хаттарды оқып, 
тексеріп отыратын көрінеді. Қазақ тілді маман қыз керек 
болып, тап сол арада Халима сол қызметке шақырылады. 
Соғыс аяқталғанша Халима осы қызметін мінсіз атқара-
ды. Соғыс аяқталған бойда оның ескі ауруы қайта қозып, 
госпитальге түсті. «Әзілхан, мені мұнда емдеп жатыр. 
Кролик тәрізді мені ана институтқа бір, мына институтқа 
бір апарады. Жаза алатын түрлері байқалмайды. Менің 
өліп те қалуым мүмкін. Егер өліп кетсем, сен менің 
жүрегімде кетесің. Тірі жүрсем өмір бойына тілекші боп 
жүремін. Сен көп бейнет көрдің, соғыстан қайттың, әке-
шешеңнен айырылдың. Сондықтан сен үйленіп, ұрпақ 
жалғастыруың керек. Қазақта жақсы қыздар көп, сол көп 
қыздардың біріне үйлен» деп хат жолдапты. Бұл хатты 
Мырзабек досыма оқып бердім. «Мынау ақылды қыз 
екен. Ауру қыздан не пайда табасың? Қыз Жібекті іздеген 
Төлеген секілді екеуміз қыз іздейік. Осы Нұрғамиланы 
сырттай өзім иемденіп жүруші едім. Бірақ, әлі сөз айтқан 
жоқпын. Сен осы қызға сөз айт», – деді. 

Содан Мырзабек екеуміз осы ойымызды айтуға 
жатақханаға барсақ, қасындағы қыздары орындарынан 
тұрып кетіп, бөлмеде Нұрғамила ғана қаперсіз ұйқыда 
жатыр екен. Көрпесі кеудесінен түсіп кетіпті. Денесі ап-
пақ қардай. Мырзабек «оятайын ба?» деді. «Оятпа» дедім 
қысылып. Екеуміз аяғымыздың ұшымен басып сыртқа 
шығып кеттік. Қыз оянғанша жатақхананың алдындағы 
орындыққа шығып отырдық. Сол жерде отырып «Қызыл 
көрпе» өлеңін шығардым. 

– Ақ етіне қызыл көрпе басылып, 
Көкірегі жатыр екен ашылып... – деген 
жолдармен «Қызыл көрпе» өлеңіңіз 
осы сәтте шабыттан туған екен-ау! Сонымен, 
батылданып қызға сөз салдыңыз...

– Екеуміз қайта ішке кірсек, Нұрғамила ұйқысынан 
оянған. Төсегі ұқыпталып жиылған. Бізге шәй дайында-
ды. Сол аралықта Мырзабек кітабының арасына менің 
өлеңімді сала қойды. «Жауабын кейін естірміз» деп 
қайтып кеттік. Ертеңіне сабаққа келгенде Нұрғамила: 
«Ағай, сіз керемет ақын екенсіз!» – деді. «Ақын болса, 
ағаңның сөзін тыңда. Мінеки, сүйген қызы Халиманың 
хаты, ол рұқсат берді. Енді сен ағаңмен қосылуың ке-
рек», – деп Мырзабек әңгімені төтесінен қойды. Нұрға-
мила қып-қызыл боп кетті. «Ағайды жақсы көрем, сый-
лаймын. Бірақ, мен біреуге уәде беріп қойғам. «Уәде 
бұзған оңбайды» деуші еді», – деп біздерге жәутеңдеді. 
«Уәдеңді бұзба», – дедім мен.

Содан тарих факультетінде оқитын Ботакөзге (шын 
аты Үміт болатын) арнап өлең жаздым. Ол қыз мені  
«Бойы аласа, тапал екен. Мен тапал адамның қасында 
жүруге ұяламын. Өзімнің сұңғақ бойлы жігітім бар. Ме-
нен дәметпесін», – деген жауап айтыпты. Екі қыздан да 
үміт болмағандықтан Халимаға өзін ғана күтетінімді 
айтып хат жаздым. Халима екі жыл Москвада емделіп, 
құлан таза жазылып келді. Уәдемізді орындап, үйленейік 
десем: «Алдымен Орынкештен рұқсат алайын», – деп 
Орынкешке хат жазды. Ол әскерде жүргенде күйеуге 
шығыпты. Рұқсатын беріпті.

«ҚИМАСАМ ДА МЕҢТАЙДЫ «ӨЛТІРІП» 
ТАСТАУЫМА ТУРА КЕЛДІ»

– Меңтай-Нұрғамила апамен 
сырласқанымда: «Меңтайды «өлтіріп» қой-
ғанын жүрегіме жақын қабылдап, 
жаман болғаным бар», – деп еді. Траге-
диямен аяқтаудың себебі неде? 

– Алғаш ғашық болған қызым неге мені тастап кетті? 
Мұның себебін 23 жылдан соң білдім. «Социалистік 
Қазақстан» газетінің Павлодар облысының меншікті 
тілшісі болып жүргенімде мені Алматыға Орталық пар-
тия комитеті шақырды. Мұндағылар «Қазақстан» қонақ 
үйіне барып түсесің», – деді. Самолеттен түнде түстім. 
Қонақ үйдің екінші қабатындағы кезекшіге келдім. 
Кезекшілікте етжеңділеу келген, реңі аппақ қазақ әйелі 
отыр. Өңі таныс сияқты. Қайдан көргенімді есіме түсіре 
алмадым. «Мен сіздің қонағыңызбын, мені қабылдайсыз 
ба?» – дедім кезекші әйелге. «Қабылдайтын қағазыңыз 
болса, қабылдаймыз», – деді ол. Қағазыма көз жүгіртті 
де бетіме бақшия қарады. Алдындағы қағаздарын тол-
тырып, «паспортыңызды көрсетіңіз», – деді. Паспортым-
ды көрсеттім. «Сізге арналған люкс бөлме осы», – деп 
бөлмені көрсетіп, өзі кілтпен ашып берді. 

Таңертеңгі сағат 9-да ЦК-да болуым керек. Оған 
дейін тамақтанып алайын деп, қонақ үйдің буфетіне 
кірдім. Ертеңгілік шәй ішіп отырсам, түнде құжаттарым-
ды сұраған әйел анадай жерде маған тесіле қарап отыр. 
«Бұл неге қарайды» деп қоямын. Бір уақытта кетіп қал-
ды. Бөлмеме келіп, қағаздарымды реттестіріп, бөлменің 
кілтін тапсырайын деп кезекші әйелге кілтті берсем: «Әй, 
Әзіл, мені танымадың ғой», – дегені. «Әзіл» деп мені 
тек бала күнгі достарым немесе ауылдың адамдары 
ғана атайтын. «Сіз кімсіз?» десем: «Орынкешпін ғой», 
– дейді. «Ойбай-ау, сені өліп қалды деп еді ғой. Біз Ха-
лима екеуміз сені іздеп үйіңе бардық. «Оны іздеп әуре 
болмаңдар» деп апаң айтты ғой», – десем: «Жоқ, мен 
тірімін. Міне, алдыңда тұрмын ғой», – деді. 

ЦК-ның бұйрығымен «Социалистік Қазақстан» газе-
тіне редактордың орынбасары етіп бекітті. Сонда 5-10 
күндей қонақ үйде тұрдым. Сол аралықта Орынкешпен 
әңгіме арасында: «Сен мені неге менсінбей кеттің?» – деп 
маған жауап бермей қоюының себебін 23 жылдан соң 
сұрадым. «Мен сені менсінбей кеткенім жоқ. Мені бір 
мұғалім алдап, пәктігімнен айырды. Сенің адалдығыңды, 
жан дүниеңнің тазалығын жақсы көруші едім. Сенің сол 
қасиеттеріңе лайық бола алмадым. «Маған келмесін, 
көрмесін, жолықпасын» деген себептерім осы. Сені адал 
қызға кезіксін деп әрі іштей саған Халиманы лайықтап 
жүруші едім. Халима сонау Қиыр Шығыста жүргенімде 
хат жазып, менен рұқсат та сұрады», – деді. 

«Махаббат, қызық мол жылдарда» Орынкештің 
басындағы жайтты Меңтай арқылы бердім. Осы иде-
яммен Меңтайды қыз күнінде жақсы көрсем де, 
құрметтесем де, Халима «басқа қыз іздеп тауып ал» де-
генде көңілім ауса да, Меңтайды қимасам да «өлтіріп» 
тастауға тура келді. Ал, Меңтай-Нұрғамила өзінің өмірлік 
жары Тілеубек Әбеуовке адал қосылды. Меңтайдың 
уәде берген жігіті Тұмажанның шын есімі – Жұмажан. Ол 
ағасының досы болған. Ағасының аманат еткені де рас. 
Меңтайдың «оқуымды аяқтамай, тұрмысқа шықпаймын» 
деген жауабынан кейін-ақ ол басқаға үйленіп кеткен. 
Оқырмандар кейде жазушының қиялын елеп-еске-
ре бермейді ғой. Бір жағынан Нұрғамила да, мен де 
екі жанұяның шаңырағын көтеріп, өз сүйгендерімізге 
қосылған соң осылай аяқталуға тиіс болды.

– Бүкпесіз әңгімеңізге рақмет!

Махаббат тәжін 
киген жазушының сыры

 / Қазақстанның Халық жазушысы, 
Мемлекеттік сыйлықтың лауреаты Әзілхан 

Нұршайықовтың 100 жылдығына орай /

2021 жылы «Qazaqstan» ұлттық телеарнасынан әйгілі романның желісі бойынша түсірілген 20 бөлімнен тұратын «Махаббат, қызық мол жылдар» телехикаясы көрерменге жол тартты...

сұхбаттың толық нұсқасын 
газетіміздің  www.qazaq1913.com 
сайтынан оқыңызДАР!

Фараби 
СӘЙКЕНОВ 

СӨЗ БЕН ІСТІҢ АРАСЫ...

Бір ғасыр бұрын Ресейдегі 1917 жылғы Қазан 
төңкерісінен шабыт алған қытай коммунистері өз-
дерінің маркстік-лениндік, ұлттық-революциялық 
күштерін құрды. Қытай коммунистік партиясының 
алғашқы съезі 1921 жылы шілде айының соңында 
Коминтерннің идеологиялық және қаржылық қол-
дауының арқасында өтті. Алғашында ҚКП социа-
листік мемлекет құруды көксейтін пікірлестер то-
бына көбірек ұқсады. Жүз жылдан кейін ҚКП елдегі 
басқарушы партия ғана емес, әлемдегі ең ірі пар-
тияға айналып шыға келді. Бүгінде Қытай коммунис-
тік партиясына 97 млн адам мүше.

Жоғарыда жазғанымыздай, ҚКП өзінің бас-
ты жетістігіне «мың жылға созылған кедейлікті 
жеңгендерін» жатқызады. Егер Қытай билігінің 
сөзіне илансақ, олар бұл мақсатына пандемияға 
қарамастан 2020 жылдың соңында жеткен. Рес-
ми мәліметтерге сүйенсек, ауылдағы 100 млн адам 
кедейлік құрсауынан шыққан. Сондай-ақ, 128 мың 
ауыл мен 832 аудан кедей мәртебесінен айырылған.

Былтыр көктемде Қытайда асқынған кедейлікті 
жою туралы «Ақ кітап» бағдарламалық құжат жа-
рияланды. Онда 1986 жылы Қытайда жылына 206 
юаньнан аз табыс табатындар кедей деп танылғаны 
айтылған. Ал, 2011 жылы бұл шек жылына 2,3 мың 
юаньға дейін көтерілген. 2020 жылы инфляция 
деңгейін ескере отырып, бұл көрсеткіш жылына 4 
мың юаньға дейін артқан. Жылдық табыстан бөлек, 
Қытайдағы кедейлік басқа да критерийлер бойын-
ша анықталады. Ол бойынша мемлекет халықты 
азық-түлікпен, киім-кешекпен, негізгі медициналық 
қызметпен, тұрғын үймен қамтамасыз етуге және 
міндетті тегін білім беруге міндеттеме алды. Сөйтіп, 
ХХІ ғасырдың екінші он жылдығының басында 
халықтың басым бөлігі орта білім алды, 99,9 па-
йызына тегін медициналық қызмет көрсетілді. Ал, 
2013 жылға қарай кедейлер тұратын 7,9 млн ескі 
үйдің орнына жаңа үй салынды. Сонымен қатар, жеті 
жыл ішінде ауылдардағы жан басына шаққанда-
ғы жылдық орташа табыс екі есеге, яғни 12,5 мың 
юаньға (қазіргі курспен 838 мың теңге) өсті.

«Ақ кітапта» кедейлікпен күрестің стратегиясы 
көрсетілді. Бағдарлама аясында билік кедейлерге 
жәрдем беру үшін барлығын есепке алу керек еді. 
Ауылдық партия комитетінің қызметкерлері кедей 
аудандарға барып, үй-үйді аралап, кедейлер ту-
ралы мәліметтерді ұлттық базаға енгізді. Осылай-

ша, кедейлікпен күреске арнайы топтар тартылды. 
Олардың өз кестелері және соған сай белгіленген 
мақсаттары болды. Ауылдық жерлерге күн электр 
станциясын салу, елдің шалғай түкпірінде интер-
нет сауданы дамыту арқылы кедейлікті жойды. 50 
мың юаньға (3,3 млн теңге) дейін жеңілдетілген не-
сие берді. Бүтіндей ауылдарды дамушы аудандарға 
көшірді.

 Жарияға жар салынып жатқан осы жетістіктер-
дің барлығын да Қытай коммунистік партиясы бір 
Си Цзиньпиннің «халық үшін атқарып жатқан зор 
еңбегіне» апарып телиді. Сөйтіп, Си Цзиньпин көзі 
тірісінде ел тарихындағы ұлы көшбасшылардың 
қатарына қосылды. Алайда, мұндай даңғазалыққа 
бәрі сене де бермейді. Скептиктер кедейлік шегін 
төмендету арқылы ғана билік «мүмкін емес мақсат-
қа» қол жеткізе алғанына сенімді. Өйткені, халық-
аралық стандарттармен салыстырғанда, Қытайдағы 
кедейлер анағұрлым кедей болып шығады.

Рас, кедейлікпен күресте айтарлықтай табысты 
жұмыстарына қарамастан, Қытай басшылығының 
барлық манифестеріне илануға тағы болмайды. Көп 
жағдайда коммунистердің сөзі мен ісі қабыспайды.

КӨЗБОЯУШЫЛЫҚ ПЕН
ДАҢҒАЗАЛЫҚ

Қытай коммунистік партиясы Сычуань провин-
циясының биік тауларындағы өркениеттен жырақтап 
қалған Атулер ауылын кедейлікпен күрестің мыса-
лына әдейі айналдырды. Содан алты құрлыққа атын 
жақсы жағынан шығарғысы келді. Әйтпесе, бұл ауыл 
әлемге «Бұлтты ауыл» атымен әйгілі болмағанда, 
биліктің оған назар аударуы екіталай еді.

Атулер – жартастың басында, теңіз деңгейінен 
1,4 мың метр биіктікте орналасқан ауыл. Ауылға тек 
800 метрлік баспалдақпен көтеріліп қана жетуге бо-
лады. Бас айналдырар биіктікте орналасқан ауылдың 
жолы тік болғандығы соншалық, қарттар Атулерден 
жылдар бойы ұзап кете алмаған.

Аты әлемге әйгілі болғанға дейін ауылда шағын 
ұлт өкілдері өмір сүрді. Көптеген отбасылардың 
ұрпақтары таудан түскен жоқ. Олар ішінде от жа-
ғатын дәстүрлі үйлеріне үйреніп қалған-ды. Қытай 
диалектісінде сөйлей де, оқи да алмаған. Өркениет 
игіліктерін сирек қолданған.

Әлем бұл ауыл туралы 2016 жылы ғана білді. 
Журналистер ескі арқанмен мектепке барып, сол 
баспалдақпен үйге қайтуға мәжбүр болған оқушы-
лар туралы сюжет шығарғаннан кейін Атулердің аты 
алыстағы Аргентинаға дейін жетті.

Атулердегі өзгерістер дәл осы баспалдақтан 
басталды. Бастапқыда билік оны темірден жасап 

мақаланың толық нұсқасын 
газетіміздің  www.qazaq1913.com 
сайтынан оқыңызДАР!

Ф 
ранциядан пана тапқан 
мигранттар жергілікті тұрғын-

дардың өмір салтына үйренісіп 
кете алмай жатады. Олар өзге елде 
өздерінің бұрынғы өмірлік ұста-
нымдарымен өмір сүреді. Содан адам-
ның құқығын шектемейтін Француз 
Республикасының мультикультурализм 
саясаты өздеріне қарсы оқ болып 
атылып тұрады. 2020 жылы Париж 
түбінде болған қайғылы оқиға соның 
айқын дәлелі. Ғасыр тарихы бар 
«Qazaq» газеті бүгін екі жыл бұрынғы 
трагедияны қайта еске салады.

екі жыл 
бұрынғы трагедия
Жаңа қылмыс ескі 
мәселенің бетін ашты

Француз Республикасының Ұлттық экономика 
және статистика институтының мәліметіне сен-
сек, ел халқының 12%-ын шетелдіктер құрайды. 
Яғни, француз жерінде 8,2 млн мигрант бар. 
Тіпті, бұл көрсеткіш жылдан жылға артып келеді. 
Өйткені, жарқын болашағын Франциямен бай-
ланыстыратын шетелдіктер көп. Мәселен, өткен 
жылы Францияның миграция қызметіне 132 мың 
шетелдік елде тұруға өтініш берген.

біздің анықтама

тұлғатану

Сатиралық журналда Мұхаммед пайғамбар 
карикатурасын жариялаудың еш әбестігі жоқтығын, 
ол үшін адам өлтіру ақтап алуға келмейтін қылмыс 
екенін алға тартқан француздар осылай шеруге шыққан еді...

Жанар 
ДӘУЛЕТҚЫЗЫ

РЕСЕЙДЕ ТУДЫ, 
ФРАНЦИЯДА ӨЛДІ

2020 жылы 16 қазанда Париж түбіндегі Конфлан-Сен-
Онорин қаласында жан түршігерлік оқиға орын алды. 18 
жастағы жігіт мұғалімнің басын кесіп алып, оның суретін  
Twitter-ге жариялаған және «Аса қамқор, ерекше мейірімді 
Алланың атымен бастаймын! Теріс жолдың бастаушысы Мак-
рон, мен Мұхаммед пайғамбарды қорлаған сенің иттеріңнің 
бірінің басын кестім!» деп жазба қалдырған. Көп ұзамай 
қылмыскердің өзі полиция қолынан қаза тапқан. Ол – 18 жас-
тағы этникалық шешен Абдулах Анзоров. Мигрант отбасы-
нан шыққан. Мәскеудің тумасы. Соңғы 12 жылда Францияда 
тұрған.

Мәселенің мәнісіне тоқталайық. Франция билігінің мәлі-
метінше, қаза тапқан мұғалім – тарих және география пәнінен 
сабақ беретін 47 жастағы Самюэль Пати дейтін азамат. Мар-
құм қаза табарының алдында, 5 қазанда 4-сынып оқушылары-
мен бірге сөз бостандығын талқылап жатып мысал ретінде 
«Charlie Hebdo» саяси-сатиралық журналында жарияланған 
Мұхаммед пайғамбардың карикатурасын көрсеткен. Со-
дан мұсылман оқушы мен оның ата-анасы мұғалімнің сабақ 
беру тәсіліне қарсылық білдірген. Сондай-ақ, мектеп басшы-
лығынан мұғалімді жұмыстан шығаруын талап еткен. Бірақ, 
демократиялық елде мұсылман ата-ананың талабы негізсіз 
саналған. Сөйтіп, кішкентай қаладан үлкен дау шықты. Ал, дау 
екі азаматтың өлімімен аяқталды.

МҰХАММЕД ПАЙҒАМБАРДЫ КЕЛЕМЕЖДЕУ 
СӨЗ БОСТАНДЫҒЫНА ЖАТА МА?

Рас, 52 жылдық тарихы бар «Charlie Hebdo» саяси-
сатиралық журналы алғаш рет 2012 жылы Мұхаммед пай-
ғамбардың карикатурасын жариялады. Бұл әлемдегі барша 
мұсылманның наразылығын тудырғаны айтпаса да түсінікті. 
Журнал редакциясына бірнеше рет шабуыл жасалған. Ал, 
2015 жылы 7 қаңтарда ағайынды Саид және Шериф Куаши-
лер журналдың кеңсесіне шабуыл жасап, 12 адам опат болды. 
Арасында журналдың бас редакторы да бар.

«Жығылған жұдырыққа тоймас» дегендей, француз жур-
налы сол қайғылы жағдайдан кейін де карикатураны бірнеше 
рет жариялады. Кезектісі 2020 жылы жарық көрді. Бұл Фран-
ция халқының 8%-ын құрайтын мұсылмандардың ашу-ыза-
сын туғызды. Тіпті, сол жылы 25 қыркүйекте «Charlie Hebdo» 
журналының бұрынғы кеңсесіне шабуыл жасалып, кемінде 
төрт адам жарақаттанды.

Бұл мәселеде француз қоғамы екіге бөлінеді. Алғаш-
қылары үшін сатиралық журналда Мұхаммед пайғамбар-
дың карикатурасын жариялаудың еш әбестігі жоқ. Бұл – сөз 
бостандығы. Ал, ол үшін адам өлтіру ақтап алуға келмейтін 
қылмыс. Кейінгілері үшін Мұхаммед пайғамбардың карика-
турасын жариялау – әлемдегі 1,8 млрд мұсылманның бетіне 
түкірумен бірдей.

Алғашқылары екі жыл бұрын жаппай шеруге шықты. 
Олар «жаман үйді қонағы билейтінін» ашық айтып, Франция 
билігінен мигранттар мәселесін шешуді талап етті.

ТОБЫҚТАЙ ТҮЙІН

Осындайда Бейімбет Майлиннің «Даудың басы – 
Дайрабайдың көк сиыры» деген әңгімесі еріксіз еске түседі. 
Дегенмен, әңгімедегі Дайрабай – бүгінгі тақырыпқа арқау 
болған қылмыскер де, Дәкеңнің көк сиыры – басы шабылған 
мұғалімнің сөз бостандығы туралы мысалы да емес. Мәселе 
жұрт ойлағаннан да күрделі. Француз қоғамындағы бұл үрдіс 
жалғаса беретін болса, адам шығыны да, ұлттар арасындағы 
алауыздық та тоқтамайды. Өйткені, ауыр қылмыстарды Афри-
кадан, Азиядан кеше келген мигранттар ғана емес, француз-
дармен бірге өскендер де жасап жатыр. Ал, екі жыл бұрынғы 
жаңа қылмыс француз қоғамындағы ескі мәселенің бетін қай-
та ашты.

қытайша 
Кедейлікпен күрес
Қытай коммунистік 
партиясы кедейлікті жойды ма?

Атулер – жартастың басында, теңіз деңгейінен 1,4 мың метр биіктікте орналасқан ауыл.
Ауылға тек 800 метрлік баспалдақпен көтеріліп қана жетуге болады. Бас айналдырар биіктікте орналасқан 
ауылдың жолы тік болғандығы соншалық, қарттар Атулерден жылдар бойы ұзап кете алмаған. 
Ал, оқушылар осындай баспалдақтармен мектепке барып-келуге мәжбүр болған... 

Ж 
арты ғасырға жетер-жетпес уақыттың ішінде 
Қытай кедей аграрлық елден әлемдегі екінші ірі экономикалық 

державаға айналды. Қазір тұрғындар супермаркетте экранға 
қарап-ақ төлем жасайды. Ал, Қытай коммунистік партиясы (ҚКП) 
қазіргі экономикалық даму деңгейін өздерінің басты жетістігі санайды. 
Билікті «ашса алақанында, жұмса жұдырығында» ұстап отырған 
сол партия былтыр өзінің 100 жылдығын атап өтті. Партия мерейтойында 
Қытай Халық Республикасының төрағасы Си Цзиньпин елдегі 
кедейлікті түп тамырымен жойғандарын жер-жаһанға жариялады. 
Алайда, шетелдік сарапшылар 1,4 млрд халқы бар Қытайдың 
кедейлік қақпанынан шыққанына күмәнмен қарайды.

берді. Бірақ, содан кейін бір жыл өтсе де, билік тау 
басындағы ауылды есінен шығармады. Си Цзинь-
пиннің жеке өзі Сычуань билігіне «халықты ғасыр-
лар бойғы кедейліктен құтқаруға» пәрмен берді. 
Жергілікті билік төрағаның бұйрығын орындауға 
кірісті. Енді 84 үй шаруашылығы ауылдан 70 ша-
қырым қашықтықта орналасқан жаңа тұрғын үй 
кешеніне көшті. Қалған 30 үйдің тұрғындары турис-
терге қызмет көрсету үшін қалды.

Атулерлік аға буын саздан жасалған үйлермен 
бірге басқа да дәстүрлер ұмытылып кететініне 
алаңдайды. Алайда, таудағы қиын өмірден кейін 
қолайлы қала өміріне үйреніскендерін жергілікті 
тұрғындардың өздері де мойындайды. Кедейліктен 
құтылған жандар кімге алғыс айту керектігін ұмыт-
пау үшін коммунистер оларға пәтер кілттерімен бірге 
Си Цзиньпиннің портретін қоса табыстаған.

Қарттар өзгерістерге бейімделіп жатқанда, орта 
білім алмаған жастар ғаламтор арқылы табыс табуды 
жаппай меңгеріп жатыр. Мысалы, 25 жастағы Цзике 
былтыр Атулерде қалған заттарын таудан түсірумен 
айналысқан. Douyin қосымшасында көшу туралы 
блог жүргізіп және тікелей эфирге шығып айына ша-
мамен 3 000 юань (201 мың теңге) табады. Ал, ауыл 
тұрғындарының орташа айлығы 700 юаньнан (47 
мың теңге) аспайтынын ескерсек, бұл қомақты табыс 
көзі саналады.

Иә, «бит терісінен биялай тоқитын» қытайлар 
табыс табудың жолын жақсы білетіні баршаға 
аян. Дегенмен, Цзике сияқты кейіпкерлерді Қытай 
коммунистік партиясы БАҚ арқылы жаппай наси-
хаттап жатыр. Бірақ, жағдайдың дәл солай еместігін 
ішіміз сезеді.

Бір қарағанда табысты болып көрінетін кедей-
лікпен күреске бюрократияның да көлеңкесі түсе-
тін кездер болады. Айталық, кейбір кедейлер мұқ-
таждар тізіміне енбей қалып, қаладағы пәтерден 
қағылды. Билік біраз отбасылардың кірісін дұрыс та 
есептемейді. Сондай-ақ, санаққа енбегендер де аз 
емес. Жергілікті биліктің ағаттықтарын мойындаудан 
және деректерді қайта тексеруден бас тартуының 
салдарынан елдегі кедейшіліктің нақты мөлшерін 
бағамдау қиын.

Жергілікті партия хатшысы қайта есептеу мерзімі 
2020 жылдың маусым айында аяқталғанын және   
ауылда кедейлердің қалғанына қарамастан, жүйе 
енді ешкімді тіркемейтінін тілге тиек етті.

Тізімге енбей, ұмыт қалғандардың бірі – 38 
жастағы көп балалы ана әрі жесір әйел Цзицзу Уло. 
Ол төрт баласының екеуін басқа отбасыға беруге 
мәжбүр болған. Мұны балаларын тамақтандыруға 
ас таппағанымен түсіндіреді. Бүгінде кіші ұлын оқыту 
үшін мектеп жанындағы таудың етегіндегі пәтерді 
жалдап тұруда. Ал, Атулердегі өз үйінің әбден тозығы 
жеткен. Ол кедей мәртебесін алуға тырысқан сайын, 
билік оның ісін қарауды кейінге шегеріп келеді. Оның 
күнкөріс деңгейі әлі күнге дейін жылына 2 940 юань 
(197 мың теңге) болса да, оған не үшін қаладағы 
пәтерге өтініш бере алмайтыны түсіндірілмеген.

Тоқ етерін айтқанда, «Қош бол, Атулер! Қош бол, 
кедейлік!» тақырыбындағы мақалаларда даңғаза-
лық пен асыра сілтеу көп. Шындығында, көптеген 
атулерліктердің үйлері де, күйлері де жоқ. Өйткені, 
жартастың басындағы апатты үйден қалаға көшу 
«өмірің жұмаққа айналады» дегенді білдірмейді. 
«Бұлтты ауылдың» бұрынғы тұрғындары алдымен 
жұмыс табуы керек. Шағын қалада жұмыс табу да 
оңайға соқпасы анық. Жастар ақша табу үшін ірі 
қалаларға жиі қоныс аударады. Бірақ, Қытайдағы 
тіркеу жүйесі іс жүзінде бұған жол бермейді. Себебі, 
олар әлеуметтік қызмет пен медициналық көмекті  
тек тұрғылықты жерінде ғана ала алады.

Мысал еткен Атулер ауылы – көптің бірі ғана. 
Қытайдың кедейлікке қарсы күресінде сөз бен істің 
айырмашылығы ғана мәселе туындатып отырған 
жоқ. Сонымен қатар, сарапшылардың биліктің Қы-
тайдағы кедейлікті анықтау әдісіне қатысты қоятын 
көптеген сұрағы бар.

ТАҚЫР КЕДЕЙЛЕР ӘЛІ ДЕ КӨП

Дүниежүзілік банктің мәліметінше, 1990 жы-
лы Жер тұрғындарының 36,2 пайызы тақыр ке-
дей (қайыршы) санатына жатса, 2018 жылы бұл 
көрсеткіш 8,7 пайызға дейін төмендеген. Әлем бұл 
көрсеткіш үшін 1,4 млрд халқы бар Қытайға қа-
рыздар. Себебі, аспан асты елінің үлесіне осы жыл-
дар ішінде кедейліктің қамытынан құтылғандардың 
60 пайызы тиесілі. 1981 жылы Қытайдағы халықтың 
90 пайызға жуығы кедей саналды. Бүгінде олардың 
саны бір пайызға да жетпейді. Қытай коммунистік 
партиясының ресми статистикасы осылай сайрайды.

Алайда, Дүниежүзілік банк әлі күнге дейін 
кедейліктің төменгі шегін минималды жолақтан 
бастаудан гөрі, түрлі елдерде түрлі тәсілмен анық-
тауды ұсынады. Мысалы, халықтың табыс деңгейі 
кедейшіліктің орташа шегінен төмен мемлекеттерге 
күндік табыстың 3,2 долларын (1 496 теңге) белгі-
леген жөн. Халқының табыс деңгейі кедейшіліктің 
орташа шегінен жоғары елдер үшін күндік табыс – 
5,5 доллар (2 571 теңге). Халықаралық өлшем бо-
йынша, Қытай дәл осы санатқа жатады. Бірақ, Қытай 
билігі әлі күнге дейін кедейлердің үлесін есептеу үшін 
ең төменгі деңгейден бастайды. Күніне – 1,9 дол-
лар (888 теңге). Қытайдың жан басына шаққандағы 
жалпы ішкі өнімі 19 338 долларды құрап, әлемде 
75-орында тұр.

Демек, Қытайдағы кедейлердің санын Дүние-
жүзілік банк тәсілімен есептер болсақ, онда кедей-
лер саны ел халқының 17 пайызын құрайды. Түптеп 
келгенде, Қытай кедейлікпен күресте өзімен шамалас 
басқа елдерден қалыс қалуда. Мәселен, кедейлер-
дің үлесі Түркияда – 8,5 пайыз, Иранда – 15 пайыз. 
Сонымен қатар, Қытай билігі ауылдық жерлердегі 
кедейлерді ғана есепке алады. Дәл солай қаладағы 
кедейлерге де санақ жүргізу қажет. Егер қалалық 
кедейлер тізімге енсе, аспан асты елінің арындаған 
көңіліне селкеу түсері анық.

Қытай үкіметі бүгінде кедейшілікті түбегейлі 
жеңудің ауылы алыс екенін жақсы түсінеді. Мыса-
лы, ҚХР Мемлекеттік кеңесінің премьері Ли Кэцян 
600 млн адамның әлі де айына мың юаньнан (155 
доллар) аз табатынын мәлімдеді. Оның сөзінше, бұл 
ақша қарапайым қалада пәтер жалдауға жетпейді. 
Премьердің сөзі қоғамда үлкен резонанс тудырды.

Билік мұны кедейлікпен байланыстырмайды. 
Үкімет жұмысшыларға көшуді жеңілдету үшін және 
балаларын немесе қарт ата-аналарын өздерімен  
бірге алып жүруі үшін тіркеу жүйесін реформа-
лауды жариялады. Енді үкімет жалпыға бірдей 
медициналық сақтандырумен және аз қамтылған 
азаматтардың білім деңгейімен айналысуға ниетті. 
Бұл көп уақыт пен күш-жігерді қажет етеді.

ТОБЫҚТАЙ ТҮЙІН

Қытай коммунистік партиясы «кедейлікті жой-
дық» деп қанша ұрандатса да, іс жүзінде кедейлер-
дің әлі де көп екені өздеріне аян. Бәлкім, коммунис-
тер ағылшын ойшылы Томас Мордың еңбегінен 
қанаттанып, утопиялық-социализмге жеттік дегісі 
келді ме екен?! Әрине, аспан асты елінің кедейлікпен 
табанды күресудегі бірқатар жетістіктерін ескерусіз 
қалдыруға да болмайды. Бірақ, асыра сілтеу КСРО-
ның түбіне жеткенін Қытайдың коммунистік режимі 
ұмытпағаны жөн.

Сол кезде мен бұрынғы Торғай облыстық «Торғай 
таңы» газетінде партия тұрмысы бөлімінің меңгерушісі 
едім. Бұрын бұл әжептәуір беделді жұмыс болатын. Бі-
ріншіден, бөлім бастығы обкомның бюросында бекиді, 
жұмыстан бюроның шешімімен алынады. Номенклату-
ра, тәртіп солай. Екіншіден, өзге бөлім бастықтарынан 
еңбекақысы сәл жоғары. Редколлегия мүшесісің. Оған 
10 сом ақша төлейді. Ай сайын жазатын міндетті екі бас 
мақалаң тағы бар. Бәрін қосқанда – 70 сом. Яғни, басқа 
бөлім бастықтарынан артық аласың. Ең кереметі – жыл 
сайын Алматыдағы жоғары партия мектебіне біліміңді 
көтеру үшін бір ай оқуға барасың. Жұмыстан қолың       
босап, арқа-басың кеңіп, ару қалаға барып қайтасың...

1986 жылы 15 желтоқсанда әріптесім, «Тургайская 
новь» газетінде партия тұрмысы бөлімінің меңгерушісі 
Рухфат Миргородский екеуміз ұшақпен Алматыға ба-
рып, партмектептегі орнымызды алып, таныстарымыз-
бен шұрқырасып көрісіп, мәре-сәре болдық та қалдық. 
Осы жолғы курс оқуына қалалық партия комитеттері-
нің бірнеше хатшысы, аудандық партия комитеттерінің 
идеологиямен айналысатын салалық хатшылары да 
шақырылған екен. Торғаймен іргелес жатқан Қостанай 
облысының Рудный қалалық партия комитетінің бірінші 
хатшысы Болатай Асатовпен кездесіп қалып, ол сөз ара-
сында ертең үлкен ЦК-ның пленумы болатынын айт-
ты. Жылына пәленбай рет болатын пленум ғой, оған 
етіміз үйренген. «Әдеттегідей дүрілдетіп талқылаймыз, 
қуаттаймыз, қолдаймыз» деп ойладық. Бірақ, біз қате-
лескен екенбіз. Бұл астары бар пленум болып шықты. 
«Үлкен үйден» оралған Болатай түрі құп-қу болып бо-
зарып кеткен қалпы бізге пленумда Қонаевты орны-
нан алып тастап, Колбин деген біреудің сайланғанын 
жеткізді.

Төбемізден жай түскендей аң-таңбыз. «Неге? Нелік-
тен?» деген сауалдар андыздап шыға келді. Әр жерде, 
әр  бөлмеде күбір-күбір әңгіме басталды.  Бұрын  ежіл-
қожыл әңгімелесіп жүретін орыс жігіттер сырғақсып, 
жуықтамай қойды. Әйтеуір, бір бөлмеге орналасқан 
жанымдағы Рухфаттан ондай оғаштық сезілмеді. Ол өзін 
орыспын деп есептесе де, табиғи жаратылысы жағынан 
аралас некеден туғандығы аңғарылып тұратын. Әкесі 
поляк болуы керек, шешесі татар немесе башқұрт екені   
даусыз еді. Оның бер жағында жан дүниесі таза, адал 
азамат болатын.

Партмектептің ішін алыпқашпа әңгімелер Арқаның 
желіндей азынатып жіберді. Біреулер: «Студенттер көте-
ріліп жатыр», – деп айтты. Енді біреулер: «Көше толған 
милиция, солдат», – деді.

Әрине, құлақ естігенді көз көреді. Күндізгі сағат 
төрттің шамасында Рухфат екеуміз Абай даңғылына 
шықтық. Құжынаған адам. Солармен қапталдаса жүріп, 
ЦК-ның алдына келдік. Мұнда ине шаншар бос орын 
жоқ. Екеуміз қақшиып сол жерде түнгі сағат 12-ге дейін 
тұрдық. Бас прокурор Елемесовтің жанайқайын да ес-
тідік, Орталық комитет басшыларының жұртшылықты 
сабырға шақырған әрекетін де көрдік. Қайткенмен, 
бұл кезде тізгін қолдан шығып кеткен. Үстеріне мұздай 
су шашылып, жолдастарының қолды болып жатқанын 
білген жастар ашу-ызаға булыққан еді. Оған аспаннан 
түсірілген әскерилердің студенттерді жөн-жосықсыз са-
бауы жағдайды түзелместей одан әрі ушықтырып жі-
берді. Жастардың ұсынысы дұрыс. Олар: «Қазақстанды 
қазақ, тіпті болмағанда қазақстандық басқаруы керек», 
– дейді. Оған өктемдік пен әкімшіліктің шыңына шыққан 
жүйе көне ме, әскерді әкеліп төкті де жіберді. Жандары 
жәннатта болғыр, талай жас қыршынынан қиылды. Оба-
лы Соломенцев, Горбачев сияқты залым шовинистерге!

Сол күні партмектептің қақпасы тарс жабылып, бізді 
қамап тастады. Келесі күні үлкен акт залына кілең қазақ 
азаматтарын жинап алып, нотация оқыды. Студенттер-
дің арасына жіберіп, үгіт-насихат жасатпақшы. Біз залда, 
қарсы алдымыздағы мінбеде қаздай тізіліп 12 адам отыр. 
Көбі орыстар. Арасында партмектептің ректоры Оразай 
Батырбеков, ЦК бөлім бастығы Қуаныш Сұлтанов бар. 
Бір орыс: «Бұл дегенің – махровый национализм, пәлен-
пәштуан», – деп соқты дейсің. Мен қол көтеріп едім. 
«Сұрақты жазбаша беріңдер, аты-жөндеріңді, қайда, 
қандай жұмыс істейтіндеріңді анық көрсетіңдер», – деп 
дүңк-дүңк етті.

«Мынау алаңға шыққан кешегі октябряттар мен ком-
сомолдар, олардың махровый национализмге қандай 
қатысы бар?» деген мазмұнда записка жібердім. Оны 
мінбеде отырғандар тегіс оқып шықты. Бірақ, біреуі жа-
уап берген жоқ.

Бізді «КазГУград»-қа алып барды. Онда жастармен 
сөйлестік. Әйткенмен, олардың әбден қандары қызып, 
беттері әрі бұрылып алған, алдау әңгімеге көнбеді.

ның тәуекелі жетпеді, рухы әлсіздік танытты. Мысалы, 
Бородиннің (Қостанай облыстық партия комитетінің 
бірінші хатшысы) дәуірлеп тұрған шағында бізде адам 
айтса нанғысыз бір жағдай болды. Денисов ауданының 
коммунистері Бородиннің жіберген кадрын пленумда 
сайламай қойды. Пленум екі күн бойы өтті. Бородин екі 
күн бойы айбат шегіп, өкілдікке оркотделдің бастығын 
жіберсе де, пленум мүшелері бірінші хатшының жібер-
ген адамын сайламай, өз кандидаттарын өткізді. Ал, 
1986 жылғы пленумда осы принципшілдік қайда қал-
ды? Сол кезде билік басында жүрген қазақтар болды  
ғой. Неге тым құрығанда соның біреуі қарсы шықпады?  
Олар табандылық танытқанда, Колбин сайланбас еді.   
Ол сайланбаса, жазықсыз жастар да қырылмас еді. 

Міне, тап осы жерде сол кездегі ұлт лидері болады-
ау деп мақтан тұтқан тұлғаларымыздың бойында ұлт-
тық меннің, ұлттық рухтың әлсіз болғандығы бірден 
байқалады. Оларды кеңестік зұлмат үрейі билеген не-
месе «бәлкім, таңдау маған түсіп қалар» дегендей пен-
дешілік пиғыл жеңген. Бәлкім, қызғаныштың қызыл 
иті араға түскен шығар. Тарихтан белгілі, қазақ өзара 
қырқысқанда әрқашан біреуге жем болып, жеңіліс 
тапқан. Біздің сабақ алатын бір тұсымыз осы. Ахмет 
Байтұрсынұлы айтқандай, «Алашқа аты шыққан адам-
дар! Көсемдіктеріңді адаспай түзу істеңдер! Сендер 
адассаңдар – арттарыңнан алаш адасады, арттарыңнан 

ергендердің обал-сауабына сіздер қаласыздар».
«Алтау ала болса, ауыздағы кетеді». Ендеше, алауыз-

дықтан, рухсыздықтан, жікшілдіктен ада болу қазіргі 
таңда өте маңызды. Бізге қазақтың басына қара бұлт 
үйірілгенде ел болашағы үшін өзін құрбандыққа шалған 
Жұмабек Тәшеновтей ержүрек тұлғалардың игілікті ісі үлгі 
болғай!

Тәуелсіздік – Алланың бізге берген сыйы. Соны сақ-
тап қалу өте жауапты әрі шетін мәселе. Соған біз дайын-
быз ба?! Итальян ойшылы Никколо Макиавеллидің  
мынадай бір сөзі бар: «Ұзақ уақыт құлдықта болған 
халық еліне деген құштарлықтан, Отансүйіштік пен 
имандылықтан айырылып, жалтақ, көнгіш, тілалғыш, 
жағымпаз болады. Мұндай ел кездейсоқ жағдайда 
азаттыққа қол жеткізсе, ол еркіндікті де пайдалана ал-
майды». Тап осы көрініс қазір біздің басымызда тұр.

Жағымпаздық, көнбістік, жемқорлық, мақтаншыл-
дық бізді жегі құрттай жеп жатыр. Қоғам науқас, оны    
емдеу керек. Ал, Жаңа Қазақстан, Әділетті Қазақстан 
құру идеясы дұрыс. Бірақ, ол бұрынғыдай құрғақ сөз бо-
лып қалмай нақты іске көшкенде ғана жүзеге аспақ.

Серік ШАЙМАН,
Қазақстанның Құрметті журналисі

ҚОСТАНАЙ ҚАЛАСЫ

Қоғамдық көлік жүрмейді. Жаяу-жалпылап Николь-
ский базардың жанындағы жатақханаға жеттік. Мұнда 
да жоғарыдағыдай көрініс, студент-жастар әбден ширы-
ғып алған. Ал, дала Петроградты алғандағы кинодағы 
көріністен аумайды. Қолына қалқан ұстап, басына каска 
киген милиция жасағы, жай адамша киініп алып, қолы-
на қару ұстаған «үштіктің» қызметкерлері. Көшенің екін-
ші бетінде студент-жастар шоғыры, олар қарусыз. Ол аз 
десеңіз, күректің сабымен, арматура кесіндісімен мұз-
дай қаруланған орыс ұлтының өкілдері андыздап жүр. 
Жеке-дара қолға түскен жастар болса, қақ маңдайдан 
ұрып сұлатып салмақ. Осылардың арасынан қалай аман 
өткенімізге әлі күнге дейін таңғаламын. Рухфат екеуміз 
қас қарая партмектепке зорға жеттік. Қарын аш, тамақ 
ішейік деп асханаға кірсек, терезенің алдында «ыстыбо-
лы» үңірейіп БТР тұр. «Е, біткен жеріміз осы екен», – деп 
ойладым. Рухфат та ақшыл беті сұп-сұр болып, тілі бай-
ланып тұрып қалды. Міне, саған сәулетті совет үкіметі, 
әкетайымыз. Қылп етсең, қылыштай қиып түспек.

Осы уақыт ішінде бұл Желтоқсан көтерілісі жайлы 
не айтылмады, не жазылмады?! Әйткенмен, осының  
«сыры» аяғына дейін ашылмады-ау. Соның бір парасы 
бас-аяғы 17 минутқа созылған пленумға да қатысты. 
«Советтік жүйеде демократиялық централизм принципі 
мүлде сақталмады» деуге болмайды. Ол дәті барып, 
дәйегімен келіскен ортада сақталды. Соған көп адам-

«Уақыт керуеніне 
бөгет жоқ» демекші, уақыт шіркін 

бас бермес асаудай арындап, 
жүйрік желдей жүйіткіп өте шығады екен. 

Биыл Желтоқсан көтерілісіне 
36 жыл толыпты-ау. Арада қанша 

жылдар өтсе де, сол күн жастарымызды 
баудай қиып түсірген қанды 

қырғынды көзі көріп, құлағы естіген 
біз сияқты орта буын өкілдерінің 

жадынан өшпек емес. 
Күні кешегідей көз алдымызда.

Желтоқсан тәлімі
1986 жылғы пленумда билік басында жүрген

қазақтар неге принципшілдікке бармады?

Әл-Фараби атындағы Қазақ ұлттық университетінің 
Жоғары оқу орнына дейінгі білім беру факультетінде    
«Кең дүние», «Уақыттың жүрегі», «Темірен» кітаптарының 
авторы,  «Алаш»  халықаралық  әдеби  сыйлығының  лау-
реаты, ақын Бақыт Беделханның «Уақыт пен Бақыт» атты 
жыр кеші өтті.

Кешке мектеп оқушылары, колледж, университет сту-
денттері мен оқытушылар қауымы қатысты. Жастар қара 
сөзден қамшы өрген ақынға ерекше ықылас танытты.

Бақыт Беделханның шығармашылығына арналған 
кеште ақынның жүрекжарды жырларын жастар жары-
са оқыды және колледждің жас маманы, заң пәндерінің 
оқытушысы Ақтөре Әуелов әнмен шашу шашты. 

Ақын өзінің ақындығы жайында сырлы әңгімелерімен 
бөлісіп, тыңдарманға сиясы кеппеген өлеңдерін оқып 
берді. Сырлы сұқбатқа толы болған әсерлі кеште жас-
тар ақын өмірімен, шығармашылығымен, адами бол-
мысымен, рухани әлемімен жақын танысты. Өлең десе 

ішкен асын жерге қоятын жастар ақынның жүрегін жарып 
шыққан жырларын тыңдап, рухани азық алды.  

Тамаша кеш соңында факультеттің құрметті ұстазы 
Айша Карипжанқызы мен колледж директорының мін-
детін атқарушы Мадина Несіпбекқызы ақынға шығар-
машылық табыс тілеп, тілектерін жаудырды. Ақынға сый-
сияпаттарын тапсырып, құрмет көрсетті. Ақын өз кезегінде 
жиналған қауымға ризашылығын білдіріп, білім мен 
ғылымның қара шаңырағына ақ тілегін арнады. 

Рухани кешті ұйымдастыруға мұрындық болған 
факультеттің деканы, филология ғылымдарының кан-
дидаты, қауымдастырылған профессор Суатай Сәбит 
Құрманжанұлына жиналған қауым алғыс айтты.

Гүлжан ИДРИСОВА,
Әл-Фараби атындағы Қазақ ұлттық университеті

Жоғары оқу орнына дейінгі 
білім беру факультетінің оқытушысы

Өмір деген...
Өмір деген – бұралаң жол, сынағы көп,
Сынайды Алла пендесін шыңдалсын деп.
Төзе білші, жігерлі бол, еш берілме,
Сабыр сақта, қиналсаң да шыдашы тек.

Өмір деген тым қысқа, бес күн жалған, 
Сендік ғұмыр шіркін-ай, біреуге арман.
Қадірін біл, шүкір ет барың үшін,
Риза бол барлығына басқа салған.

Өмір деген – күрес бұл, арпалысып өтерсің,
Тек аздап сабыр қылсаң бәріне де жетерсің.
Өмір деген өтіп кетер көзді ашып-жұмғанша,
Тәтті-ақ неткен, қия алмайды екенсің!

Өмір деген – бірде шаттық, бірде мұң,
Ойланасың, құбыласың кейде мың.
Міншілдер бар, әр ісіңе тағар мін,
Мұңаярсың талай-талай естіп сын. 

Өмір деген – қызық екен, ғажап шын!
Неге сонша ыстық едің, қымбатсың?!
Шебер Алла жаратқан көркем етіп,
Бұл өмірдің кереметі көп-ақ тым!

Әкешім
Әкешім – асқар тауым, мақтанышым,
Арқа сүйер дара тұлғам, қуанышым. 
Аман-сау боп жүріңізші жанымда деп,
Тілейді бала жүрек көңілден шын.

Асыл әкем – мен үшін қиналды жаның,
Өзің барда күлімдеп атты әрбір таңым.
Қамқор болдың, қиналсаң да көрмей тыным,
Тілеймін қуат берсін деп Жаратқаным!

Кең пейілді дара жан, ер жүректі, 
Тәрбиесі мен ақылы мені тәнті етті.
Таңырқап, мен өзіңе қайран қалам,
Көтересің мендегі бар еркелікті.

Мақтанамын мен дәйім әкемменен,
Ғаламдағы ең жақын жан әке деген.
Жан әкем қарыздармын мен өзіңе,
Ақылымен тура жолға жетелеген.

Болыңызшы сіз әрқашан қасымызда,
Қолдаушы боп біздің жанымызда.
Жүріңізші ортақ болып қуанышқа,
Анашымның серігі боп арамызда.   

Фатима Сәбитханқызы 

Тілді білу – 
заңдылық
Айта салған сөз қатерлі сақтанбай,
Ақымақтар айтып жүрген мақтандай.
«Көп ұлттымыз» деген сөздің астары,
Келімсектер құлағына жаққандай.

«Көп ұлттымыз» деу – Отанын сатқандық,
Сөз бе екен айтатындай мақтан қып.
Кең жайылып кетпесін деп әдейі,
Қазақ тілін тұқыртып ол баққандық.

Көп ұлтжанды арамыздан табылып,
Тамырына балта болып шабылып.
Жасап жүрген тілімізге қарсылық,
Әрекетті жою керек жабылып.

Игіліктің барлығына кенеліп,
Сөйтсек қана ел боламыз еленіп.
Тіл арқылы бәрі іске асады,
Кем-кетігі еліміздің теңеліп.

Мемлекеттік тілді білу – заңдылық,
Одан асқан жоқ та ғой ұлтжандылық.
Барлық қазақ жүрсін тілін қастерлеп,
Қазақ елі жасау үшін мәңгілік!

Қуанышбай Қазымбеков

Ақынмен өткен әсерлі кеш

Біріншіден, ол – білікті ұстаз. Өз мамандығы-
на шексіз берілген. Абай университетінің тарих 
факультетін тәмамдаған менің кейбір замандас-
тарым өздері бүгінде мұғалім, оқытушы болып 
жүрсе де, Бақдәулет ағай біз үшін өмірлік тәлімгер, 
яғни ұстазымыз болып қала бермек. Сонда біз-
дің буынның өкілдеріне ол өмірлік тәжірибесімен 
бөлісе отырып, білім нәрімен сусындатып, қандай 
бағыттағы тәлім-тәрбие берді және біз одан қазір 
қандай қорытынды шығара алдық? Міне, осындай 
заңды сұрақтар туындайды. Сөзіміз дәлелді болу 
үшін, оған нақты жауап беру үшін өткен күнге сәл 
шегініс жасауға тура келеді.

Бақдәулет Тұрбекұлы бізге азаттықтың елең-
алаңында Саясаттанудан сабақ берді. Бұл өзі 
бұрын-соңды естімеген пән еді. Байқаймыз, жаңа 
пәннен сабақ жүргізу ағайымызға да оңай болмай 
жүрді. Оны өзі де мойындап, ортақ іске жұмыла 
кірісуді айтатын. Осыдан кейін ағайымыз болып, 
біз болып пәнге қатысты таласқа толы материал-
дарды бірлесе талдаған кездеріміз көп болды. Ол 
көбіне Шығыс Еуропадағы Польша ғалымдарының 
айтқандарына арқа сүйеп, онысын біздің ділімізге 
бейімдеп оқытуға тырысатын. Қалай болғанда да, 
ол біздің пәнге деген қызығушылығымызды арт-
тырып, саясаттанудың арғы-бергі қырын тереңірек 
білуге деген көңіліміз бен пейілімізді жанданды-
рып жіберді. Сол кездегі көкшыбық жастарды 
өзімен қатар тең санай жүріп, білімге, ғылымға, 
жалпы жаңалық атаулыға деген ынта-жігерімізді 
оята білді. 

Екіншіден, ол – тәрбиеші, тәлімгер. Азамат 
ретінде оның тікелей тәрбие ісімен байланысты 

жүретін. Сондықтан студенттерді толғандыратын 
мәселелерді жақсы білетін, соны шешуге ұмтылып 
тұратын. Сол кездегі тәртіп бойынша деканаттың 
арнайы өкілі ретінде жұмыс істейтін үш белсендіге 
(староста, комсорг, профком) үлкен сенім арту 
арқылы оларды жөнсіз қинамайтын. Топтағы түрлі 
іс-шараларды бірлесіп шешуді ұйымдастырудың 
шебері еді. Оның тәрбие ісіндегі көпқырлылығы 
алыстан-ақ байқалып тұратын. Ол кезде сабақ 
арасындағы үзілістерде деканның тәрбие жөнін-
дегі орынбасарын орнынан табу оңай болмай-
тын. Бірақ, Бақдәулет Тұрбекұлын коридордағы, 
аудиториядағы студенттердің арасынан көресің. 
Сондай жағдайда жанына келіп, оның не тура-
лы әңгіме құрып тұрғанын естісең, студенттердің 
көңіл-күйіне байланысты қарапайым нәрселерді 
білгісі келетінін байқайсың. «Ау, сен неге тұнжы-
рап тұрсың, бір нәрсе айтқың келіп тұрған сияқ-
тысың, түріңнен көріп тұрмын. Бүгілме, айт! Егер 
қазірден бастап өз талаптарыңды дер кезінде қоя 
алмасаңдар, ондай жаман әдет өмір бойы сендер-
ден ажырамайтын болады», – деп әлгі студенттер-
дің ішкі жан дүниесін түсінуге тырысатын. 

Әрине, кейбір студенттер өз проблемаларын 
жеке айтып шешуге тырысатыны белгілі дүние 
ғой. «Ағай, жағдайды өзіңізге айтқым келіп іздеп 
барсам, орныңызда болмадыңыз», – дегендер-
ге ол кісі: «Сабақтан кейін, бос уақытыңда кел, 
сөйлесейік», – дейтін. Студентке де керегі сол ғой. 
Студенттердің жатақханадан орын алу немесе ауы-
су мәселелерін сөзбұйдаға салмай, табан астында 
шешіп беретін. Деканның тәрбие ісінің орынба-
сары ретінде старосталарды беймезгіл шақырып, 
өзін көрсету мақсатындағы сансыз жиындарды 
өткізіп, тынымсыздық көрсетіп мазаламайтын. 
Оларды үлкен үзілісте шақырып алатын да, ненің 
не екенін 15 минут ішінде білуге тырысып, ұзақ 
әңгімеге бармай, мәселені сол жерде шешіп беру-
ге талпынатын. Бақдәулет Тұрбекұлының  осындай 
ұйымдастыру әдістері студенттер арасынан шыққан 
белсенділердің сабақ оқуына кедергі келтірмеді.

Тәліммен қатар деканның орынбасары бо-
лып жүрген жылдары студенттердің бос уақытын 
бекер өткізбей, олардың жан-жақты болуына 
ерекше көңіл бөліп жүрді. Бізбен болатын шағын 
уақыт аралығындағы жиылыстарда рухани жетілу 
дегенді көп айтатын. «Биыл қанша әдеби кітап 
оқыдыңдар? Театрға барып тұрасыңдар ма? Опе-
ра мен балет қызықтыра ма?» деп сұрайтын. «Осы 
аптада жастар театрында мынандай тақырыпта 
қойылым болмақшы, барыңдар, көріңдер, өз-
деріңнің рухани жағынан өсулеріңе көмектеседі», 
– деп ақыл-кеңесін айтып отыратын. Бірде: «Ағай, 
түнеу күні операға барып едік, бәріміз ұйықтап 
қайттық», – деген студенттік келемежге Бақдәулет 
Тұрбекұлының қатты ашуланғанына куә болдық. 
«Тура соған қайта барыңдар! Мен сендер барып 
келгеннен кейін мазмұнын сұраймын», – деген еді. 
Осылайша, сыни пікірдің арқасында ауылдан кел-
ген біраз студенттерге операдан кәдімгідей ләззат 

тойларын ұйымдастырып жүреді, тағы бірде сол 
ұстаздарына кабинет ашып, естелік кітап шығарып 
жүргеніне куә боласың. Көңілді отырыстардың 
бәрінде дерлік домбырамен құйқылжытып ән са-
лып, әзіл-қалжыңын тарқатқанда дастарханның 
шырайын ашып, әрін кіргізіп жібереді. Біреудің 
жақыны өмірден озып жатса, көпшілік жиналған 
жердегі осы бір аза тұтқан ортадағы басшылықты 
дереу өз қолына алып, қайғыдан қан жұтып отыр-
ған әріптесінің ғана емес, бәріміздің көңілімізден 
шығу сияқты мәселенің тігісін жатқызып жіберу 
өнері де ұстазымыздың тағы бір қыры болса керек. 

Бақдәулет Тұрбекұлы өзінің бастамасымен 
«1920-1980 жж. Қазақстанның қоғамдық-саяси, 
әлеуметтік-экономикалық және құқықтық тари-
хының өзекті мәселелері» тақырыбында қолдан-
балы ғылыми-зерттеу жобасына жетекшілік жа-
сады. Ол – осы жобасындағы 1986 жылғы қанды 
қырғынға байланысты мақалалары арқылы Ербол 
Спатаевты көп насихаттаған бірден-бір тарихшы. 
Өзі қызмет істеп жүрген Алматы Энергетика және 
байланыс университетінде Ербол сияқты қаһар-
ман студентке түймедей құрмет көрсетілмей келсе, 
Бақдәулет Тұрбекұлы 2011 жылы осы жоғары оқу 
орнына ауысып келген бойда Ербол Спатаев туралы 
материалдар жинай жүріп, 2016 жылы осындағы 
№3 кітапхана залында оның бүкіл өмір жолын көр-
сететін стенд жабдықтады. Сөйтіп, қаһарманның 
бейнесі арқылы студенттердің патриоттық рухын 
оята білді.

Төртіншіден, ол – жаңа заманның көшімен бір-
ге қалыптасқан теоретик-ғалым. Бақдәулет Тұр-
бекұлы 1991 жылы «Қазақстандағы колхоздардың 
өндірістік байланыстарының даму мәселелері» 
тақырыбында тарихтан кандидаттық диссерта-
ция қорғаса, 2010 жылы «Қазақстандағы тарихи 
білімнің қалыптасуы мен дамуы: тарихи-теория-
лық зерттеу (1920-2001 жж.)» тақырыбында екі 
мамандық бойынша докторлық диссертациясын 
қорғады. Ғалымның бүгінгі таңда 200-ге жуық 
ғылыми еңбегі жарық көрген. Оның 4 ғылыми-
зерттеу монографиясы, 2 оқулығы, 2 хрестома-
тиясы, 5 ғылыми-танымдық естелік кітабы, он-
даған оқу-әдістемелік кітапша мен әдістемелік 
нұсқаулары, көптеген мақаласы алыс-жақын шет 
елдерде жарық көрген. 

Теоретик-ғалым ретінде ол республикалық 
БАҚ-та ұлт тағдыры, Желтоқсан көтерілісінің та-
ғылымы, қазақ тілінің қоғамдағы орны мен рөлі, 
тарих және оның жанашырлары, идеология, ауыл 
өмірі мен оның болашағы, жастар тақырыптарын-
да ой толғап, қалам тартып жүр. 

Жетпістің асуына еселі еңбегімен, қажырлы 
қайратымен, абырой-беделімен шыққан Бақдәу-
лет Тұрбекұлына ұзақ ғұмыр тілейміз!

Жомарт СИМТИКОВ,
Абай атындағы ҚазҰПУ-дың 

кафедра меңгерушісі,
саяси ғылымдар докторы

қасиетін баса көрсеткен жөн болар. Бақдәулет 
Тұрбекұлы 1993 жылы мен аспирантурада оқып 
жүргенде тарих факультетінде деканның тәрбие 
жөніндегі орынбасары болып істеген кезінде осы 
қасиеті ерекше байқалды. Сондағы оның жоғары 
курс студенттерімен жұмыс істеу әдістерінен бай-
қағанымыз, әділдігі мен көпшілдігі және қарапа-
йымдылығы бірден көзге түсетін еді. 

Тәрбиеші ретінде студенттік топтарға келіп, 
өзінің ағалық ақылымен қатар жинақталған тәжі-
рибесімен де бөлісетін. Ол бірде жатақханада тұ-
ратын студенттердің жай-күйімен танысып жүрсе, 
енді бірде олармен доп ойнап жүретін. Оның сту-
дент-жастар арасында беделі жоғары болды. 

Бақдәулет Тұрбекұлы студенттермен бірге 
музейді араласа, енді бірде солармен 28 гвардия-
шылар-панфиловшылар саябағында сенбілікте 

алуды, әлемдік мәдениетке бас қойып көңіл бөлуді 
үйретті. Мұндай әрекет тәрбиеші тарапынан біздің 
рухани азық жинауымызға көрсеткен көмегі екенін 
кейін өзім деканың орынбасары болып көп жылдар 
қызмет істегенде ғана түсіндім. 

Үшіншіден, ол – (бүгінгі тілмен айтқанда) ерікті, 
ұйымдастырушы. «Азамат сегіз қырлы, бір сыр-
лы болуы керек» деп жатады, ал қазақтың мәрт 
жігіттерінің бойына біткен жетпіс қырдың өзі көп-
тік етпейді. Бақдәулет ағайымызды өз дәуіріндегі 
сол мәрт жігіттердің қатарынан көреміз. Бүгінгі 
күнге дейін студенттердің ғана емес, қарапайым 
көпшіліктің, қалың бұқараның ортасынан табы-
лып келеді. Ол бірде мектепте бірге оқыған сы-
ныптастарының мерей тойларын ұйымдастырып 
жүрсе, бірде курстастарының кездесуіне даярла-
нып жүргенін көресің. Бірде ұстаздарының мерей 

1943 жылы Синявино елді мекенінде болған шайқаста 23 жа-
сар Сұлтан өз еркімен жау дзотын жаруға әрекет жасайды. Ол атыс 
орнына жер бауырлап барып, гранаталар лақтырады. Бірақ, фашис-
тердің ату орны оқ жаудыруын тоқтатпайды. Сол кезде гранатасыз 
қалған ержүрек жауынгер пулемет амбразурасын кеудесімен жа-
бады. Осылайша, пулеметтен шыққан қызыл ыстық отқа кеудесін 
тоса отырып, майдандас достарын аман алып қалған ержүрек батыр 
сол күнгі ұрыста ерлікпен қаза тапты. Осы ерлігі үшін 1944 жылы 
21 ақпанда КСРО Жоғарғы Кеңесі Төралқасының Жарлығымен аға 
сержант Сұлтан Баймағамбетовке Кеңес Одағының Батыры атағы 
беріледі. 

Сұрапыл соғыста ерліктің ерен үлгісін көрсеткен батырдың туы-
сы Дулат Балашов 2018 жылы бүгінгі Санкт-Петербургке, бұрынғы 
Ленинградқа сапар шегеді. Сол жолы Сұлтан Баймағамбетов қаза 
тапқан жерге барып, құран бағыштап, дұға жасайды.

«Туысы» деп отырғанымыз, Дулат Ғазезұлы – батырмен рулас. 
Шежіреге сүйенсек, Арғын руының бел баласының бірі Аманжол-
дан үш бала – Әлімбет, Бәйімбет, Шақшақ туады. Сұлтан Байма-
ғамбетов Әлімбетке, есімі аталған Дулат Балашов Бәйімбетке жата-
ды.

«Аталарымыз бірге туғандықтан, Сұлтан Біржанұлын туысым де-
сем де артық болмас. Оның жау дзотын кеудесімен жауып, теңдессіз 
ерлік көрсеткенін ұлым Ислам мен қызым Данияға айтып отыра-
мын, жалпы отбасымыз, туысқандарымыз Қостанайда жүргенде-ақ 
оны мақтаныш тұттық», – дейді Дулат.  

Жігіттің әңгімесін ұйып тыңдадым. Себебі, мен 1987 жылы Ал-
матыдағы «Жалын» баспасынан 10 мың данамен «Батыр Сұлтан» 
деректі повесімді жариялаған едім.

Санкт-Петербургке жетісімен Дулат Қостанай ауыл шаруашы-
лығы институтында бірге оқыған досы Валерий Опаринді іздеп         
тауып алады. 

«Сұлтан Баймағамбетовтей жерлесіміз туралы мектепте оқып 
жүргенде естігенмін. Санкт-Петербург тұрғындары Қазақстаннан 
екенімізді білгенде Сұлтан Біржанұлының қаланы қорғаудағы ерлі-
гін еске алады. Сол кезде кеудемізді мақтаныш сезімі кернеп, бойы-
мызды тәтті сезім билейді», – деп ағынан жарылыпты жерлесіміз.

Досының ілтипатына Дулат ризашылық білдірген.
Дулат жұбайы Динарамен, балаларымен Санкт-Петербургті 

аралап, қыдырып жүргенде мұсылмандар мешіті жұмыс істейтінін 
естіген. Содан мешітке барып, батырға құран бағыштаған. Жам-
был Жабаев ескерткішіне тағзым еткен. Валерий қонақтарды Киров 
қаласындағы Сұлтан Баймағамбетов атындағы гимназияға арнайы 
апарыпты. Сосын гүл шоғын сатып алып, Синявино шоқысына бетте-
ген. Әйгілі Ленинград және Волхов майданының фашистерге соққы 
берген жер осы мекенде болған.

«Бауырластар қорымы көлемді екен. Мұнда 360 мың жауын-
гер жерленген. Сұлтан батырдың зираты қорымның нақ төрінде», – 
дейді Дулат Ғазезұлы.  

Ермекбай ХАСЕНОВ,
ҚР Мәдениет қайраткері, журналист, жазушы 

С 
ұлтан Баймағамбетов – 
Ленинград майданында шайқасқан 

47-ші атқыштар полкі пулемет 
бөлімінің командирі, Кеңес Одағының 
Батыры. 1920 жылы қазіргі Қостанай 
облысының Әулиекөл ауданындағы Қоянды-
ағаш ауылында дүниеге келген. Азан 
шақырып қойылған есімі – Сұлтанғали.

Батырға құрмет – 
ұрпаққа міндет

Ағалық буыннан 
аталық кезеңге аяқ басқан 

аспантаулар арасында 
оң-солын таныған Бақдәулет 

Тұрбекұлы Берлібаев 
жетпістің жотасына шыққалы 

отыр. Ол – 1979 жылы 
бүгінгі күні қазақ жоғары 

білімінің қара шаңырағы Абай 
атындағы Қазақ ұлттық 

педагогикалық университетінің 
тарих факультетін 

үздік бітірген санаулы 
кәсіби тарихшылардың бірі. 

білім ордаларында 43 жыл бойы 
үздіксіз білім беріп 

келе жатыр. Кезінде студенттік 
құрылыс бөлімдерінің 

аудандық және аймақтық, 
интернационалдық бөлімшелерінің 

басшысы, деканның 
орынбасары, декан қызметтерін 

абыроймен атқарған 
іскерлік-ұйымдастыру қабілеті 

мол талант иесі. Тәуелсіз 
елдің іргетасын қалауда өзіндік 

орны бар тұлға. 2010 жылы 
мамандығы бойынша докторлық 

диссертация қорғаған, 
ұлттық тарихи білімді насихаттап 

келе жатқан білікті ұстаз, 
бірегей ғалым, тамаша тәлімгер. 

Енді осы мерейтой 
иесінің азаматтық-тұлғалық 

ерекшеліктеріне 
жеке-жеке тоқтағанды 

жөн көрдік.

Қарапайымдылықтан 
бастау алған сүрлеу

ұлылыққа апарады

Экологиялық жағдайға кері әсер 
ететін қазіргі қоршаған ортаның ластануы-
ның негізгі факторларының бірі – 
қаланың экономикалық қызметі. Өнер-
кәсіп пен халықтың өсуі қатты тұрмыстық 
қалдықтар көлемінің өсуіне әсерін 
тигізеді. Полигондардағы қалдықтарды 
оқшаулау топырақтың қайталама 
ластануына, пайдалы айналымнан едәуір 
аумақтарды шығаруға әкеледі. 

Тұрмыстық қатты қалдықтарды жоюдың үш 
негізгі нұсқасы бар. Біріншісі – полигондарды 
ұйымдастыру, екіншісі – қалдықтарды жағу және 
үшіншісі – қалдықтарды қайта өңдеу. Қайта өңдеу 
– ресурстарды үнемдейтін әдіс, бірақ бұл эконо-
микалық тұрғыдан тиімді бола бермейді. 

Қайта өңдеудің негізгі мәселелері: 
-  қалдықтарды сұрыптау;
- қалдықтарды қайта өңдеу орнына тасымал-

дау;
- өндіріс үшін шикізат ретінде стандартты емес 

қалдықтар.
Аталған мәселелердің барлығы қайталама пай-

далану нұсқасының біз қалағандай тез дамуына 
мүмкіндік бермейді және жаңа ғылыми идеялар 
мен зерттеулерді қажет етеді.

Кейбір дамыған елдер коммуналдық қал-
дықтарды жинауды, кәдеге жаратуды және қай-
та өңдеуді ұйымдастыру тұрмыстық қалдықтарды 
азайтуға және қайта өңдеуге бағытталуы керек деп 
санайды. Ол үшін екі бағдарлама қажет:

-  қалдықтардың пайда болуын болдырмау;
-  қалдықтарды қайта пайдалану.
Бұл қалдықтарды (қағаз, шыны және орга-

никалық заттарды) бөлек жинауды қажет етеді. 
Қатты қалдықтармен жұмыс істеудің интеграция-
ланған жүйесін қалыптастырудағы маңызды бағыт-
тардың бірі – қалдықтардың әр түрлерін бөлек 
жинауға, қайталама шикізаттың жалпы ағынынан 
қауіпті қалдықтарды бөлуге бағытталған қалалар-
да қалдықтарды іріктеп жинау жөніндегі қызмет-
тердің тиімділігі мен сапасын арттырудың эконо-
микалық және ұйымдастырушылық тетігін әзірлеу. 
Жеке кәсіпкерлік субъектілері қайта өңделетін ши-
кізатты, яғни макулатураны, пластикті, шыныны, 
медициналық қалдықтарды жинаумен, әкетумен 
және өңдеумен айналысады.

Алматы қаласы бойынша экология департа-
менті өнеркәсіптік және тұрмыстық қалдықтардың 
пайда болуын, жиналуын, қайта өңделуін және 
көмілуін бақылайды. Алматы қаласы бойынша 
коммуналдық қалдықтарды шығарумен 25 ұйым 
айналысады. Олар Алматы облысының полигон-
дарына қатты тұрмыстық қалдықтарды шығару-
ды 100% қамтамасыз етеді. Алматы қаласында 
қоқысты сұрыптау кешені бар. Сол «Green Recycle» 
ЖШС 2022 жылдың 9 айында 282 680 тонна қат-
ты тұрмыстық қалдықтарды, 252 566 тонна көмуге 
арналған қоқыстарды қабылдады. «Green Recycle» 
ЖШС-нің  жеке серіктесі сұрыпталған қайталама 
шикізатты қайта өңдеуге тапсыру туралы 13 ұйым-
мен ынтымақтастық туралы шарттар жасасты. 
Пластикті «Recycle Ecology» ЖШС, «Kaz Vtor Plast» 

ЖШС, промазананы «Омар Пласт» ЖШС, «Нұркен» 
ЖК, «Дамир Компани» ЖШС, «Радуга» ЖШС, «Kaz 
West Green Energy» ЖШС, металды «Алатау 21» 
ЖШС, «JOLAY» ЖШС, «Global Trans Service Group» 
ЖШС, макулатураны «Kazakhstan West Recycling» 
ЖШС, «Карина Трейд» ЖШС, «Маолин» ЖК, шы-
ныны «Ecocity» ЖШС, «Мамбетов» ЖК қабылдады.

«Kazakhstan West Recycling» ЖШС-мен бірле-
сіп қала аумағында қайта өңделетін шикізатты 
қабылдау бойынша 31 пункт орнатылды. Павиль-
ондарда «Kazakhstan West Recycling» ЖШС және 
«Оператор РОП» ЖШС қаражаты есебінен 10 мың 
тоннаға жуық қайта өңделетін шикізат жиналды.

Алматы қаласының аумағында қатты тұрмыс-
тық қалдықтарды бөлек жинауды енгізу сала-
сындағы ынтымақтастық туралы меморандум 
шеңберінде «ECO World» ЖШС және «Taza Qala» 
ЖШС-мен пластикалық қалдықтарды жинауға 
арналған 300-ден астам торлы контейнер орна-
тылды. Онда 350 тонна пластик жиналды. Қатты 
тұрмыстық қалдықтар Алматы қаласынан «Green 
Recycle» компаниясының қоқыс сұрыптау кешеніне 
және Алматы облысының «Kaz Waste Conversion», 
«Таза Жер», «Эко Сервис Групп» компаниялары-
ның полигондарына, құрылыс қалдықтары Ал-
маты облысының Қарасай ауданы аумағында 
орналасқан «Карьер Ақсай» компаниясының поли-
гонына шығарылады.

Е.С. СЫРЫМОВ,
Алматы қаласы бойынша Экология департаменті 

бас маманының м.а.

Қатты тұрмыстық қалдықтарды қайта өңдеу

Мессидің 
жұлдызы жанды

Оразалы 
ЖАҚСАНОВ

«ӘКЕМ СҰМ СОҒЫСТА
ТОЛАРСАҚТАН САЗ КЕШТІ»

– Бүгінгі абырой мен бедел 
тынымсыз ізденіспен келгендігіне дау 
жоқ. Бәрі де тағылымды тәрбие 
берген әке-шешенің арқасы екенін 
жиі айтасыз. Сол жайлы сыр шертудің 
де орайы келген секілді...

– Оныңыз рас! Ата-ананың әр адамның 
өмірінде алар орны бөлек болады. Жасың ұл-
ғайып, өзің сүйікті немерелеріңе ата болған 
кезде оны барынша сезіне түсесің. Өткен шаққа 
қысқаша саяхат жасайтын болсам, осыдан 65 
жыл бұрын қазіргі Ақмола облысының Жақсы 
ауданына қарасты Қима ауылында дүние есігін 
аштым. Асқар таудай әкем ұлағатты ұстаз болды. 
Оның бүкіл ғұмыры әлгі аталған елді мекендегі 
бастауыш мектепте қазақтың ұл-қыздарына бі-
лім берумен өтті. Кешегі Ұлы Отан соғысындағы 
қанды майданда оқ пен оттың бел ортасында 
жүріп, толарсақтан саз кешті. 

Әулетіміздің тірегі 60-қа жақындаған кезін-
де көз жұмды. Одан алғанымыз да, түйгеніміз 
де жетерлік. Жалпы, өнерге құштар болуымызға 
да тигізген ықпалы зор. Баянды да құйқылжыта 
тартып, әнді де нақышына келтіріп орындай-
тын. Замандастары өмірде болып жататын түрлі 
қуаныш мен думанды сәттерде оған қолқа са-
лып, бойындағы өнерін көрсетпей жібермейтін. 
Суретті де айнытпай салатын. Әкеміздің осын-
дай қасиеттері өзінен тараған ұрпақтарына да 
жұқты деп ойлаймын. 

Анамыз Сұлушаш та қазір арамызда жоқ, 
оның аялы алақаны мен мейірімін, бізге де-
ген шексіз махаббатын ешқашан ұмытпай еске 
алып жүреміз. Шешеміз өзге қазақ әйелдері 
секілді отағасын пір тұтты. Азаматының алаң-
сыз жұмыс істеуіне барлық жағдайды жасады. 
Әкені қалай сыйлап, оны ардақтауды жастайы-
мыздан санамызға сіңірді. Балаларының тәлім-
тәрбиесіне жете көңіл бөлді. 

Әпкем Қарашаш та, ағам Қуандық та ата-
анамыздай еңбекқор, қайырымды, адамгер-
шілігі жоғары тұлға болып қалыптасты. Олар да 
ән-күй мен зергерлік өнерге құштар болды.

Ілияс Омаров атындағы Қостанай облыстық 
қазақ драма театрында қызмет атқарғаныма 
да жиырма жылдан асты. Мұндағы тындырған 
азды-көпті еңбегім халықтың көз алдында. 

«ЗЕРГЕРЛІКПЕН ШҰҒЫЛДАНҒАННАН 
ЕРЕКШЕ ЛӘЗЗАТ АЛАМЫН»

– Өзіңіз өткен жылдарда қаншама
жауапты да күрделі рөлдерді
сомдадыңыз. Есіңізде қалған образ-
дарға тоқталып өтсеңіз...

– Әрине, бір сұхбатта артта қалған жыл-
дардағы шығармашылық ізденістер мен көте-
рілген биіктерді толық қамту мүмкін емес. Өткен 
кезең ішінде «Абылай ханда» Қалдан-Серен, 
«Хан Кенеде» Кенесары хан, «Қозы-Көрпеште» 
Қарабай, «Міржақыпта» Міржақып, «Абай-
да» Оразбай, «Цилиндрде» Аттилио Самуэлли 
және басқа да драмаларда көп бейнелерді тиіс-
ті деңгейде шығаруға тырыстым. Оған бағаны 
қашан да беретін көрермен ғой.  

– Қонысбек Бірманұлы, Сіз кино актері
ретінде де біраз киноға түстіңіз...

– Бірқатар фильмдерге түсіп, қарым-қабі-
летімді байқап көрдім. Мәселен, 2004 жылы 
Қазақстанның Халық әртісі, көрнекті режис-
сер Талғат Теменовтың арнайы шақыруымен 
«Көшпенділер» тарихи фильмінде Жәпектің рө-
лін сомдадым. Бұл фильмге қатысуым маған 
үлкен қанат бітіргендей болды. Қалың жұрт-
шылыққа танытты. Содан кейін есімі баршаға 
мәлім Ақан Сатаевтың «Жау жүрек мың бала» 
фильміне де түсу бақытына ие болдым. Соны-
мен қатар, көрнекті актер әрі режиссер Дос-
хан Жолжақсыновтың жұртшылықтан жоғары 
бағасын алған «Құнанбай» фильміне түстім.

– Халық Бегайдаровтар әулетін өнерді 
пір тұтатын шаңырақ деседі...

– Өмірлік серігім Зәмзәгүл екеуіміз де өнерді 
биік қоямыз. Өзім де, келіншегім де ән мен күйге 
құштармыз. Ұлымыз Олжас та кәсіби актер. Ол 
да кейінгі жастарға үлгі көрсетер деңгейге жетті. 
Театр фестивальдерінде лауреат атанды. 

Атамыз қазақ баланы байлыққа балаған, үш 
ұл мен екі қызымызға лайықты тәрбие бердік. 
Олжастан басқа перзенттеріміз Жамбыл, Серік, 
Шынар, Аяжан өмірден өз орындарын тапты. 
Осылардан тараған немерелеріміз тіршілігіміз-
дің мәні әрі сәні. 

 
– Сіз секілді әрбір шығармашылық
адамының бос уақытында айналысатын
әрі қызығатын жеке әуесқойлық 
қабілеттері де болады ғой...

– Мен уақыттың бағасын білетін адаммын. 
Сол себептен театрдан тыс кездерімді барын-
ша тиімді пайдалануға тырысамын. Табиғаттың 
көркемдігі мен сұлулығына таң қалмайтын кісі 
жоқ шығар. Таза ауада көп серуендегенді жаным 
қалайды. 

Ата-бабамыздан мирас болып қалған 
қасиетті өнер аз емес. Қазір елімізде солар-
ды жаңғырту жүріп жатыр. Мәселен, мен зер-
герлікпен шұғылданғаннан ерекше ләззат ала-
мын. Ұлтымыздың шашбауларын, алқаларын 
жасап, бәріміз ерекше қастерлейтін қамшыны   
да өргенді ұнатамын. Сайып келгенде, бұлар 
танымымды кеңейтіп, қиялымды шарықтатады. 
Ерекше демалып қаламын. 

– Қонысбек Бірманұлы, 
ашық әңгімеңізге рақмет!

Футбол тарихында бразилиялық 
Пеле мен аргентиналық Диего Марадона аты аңызға 

айналған футболшылар саналады. Күні кеше осы қатарға 
35 жастағы аргентиналық Лионель Месси қосылды. 

Өйткені, Катардың «Лусаил» стадионында өткен Әлем 
чемпионатының финалында Франциядан басым түскен 

Аргентина үшінші рет Әлем чемпионы атанды. 

ТОО «Лилия белая», БИН 210740005138, сообщает о своей 
ликвидации. Претензии принимаются в течение двух месяцев со 
дня публикации объявления по адресу: г. Алматы, ул. Ақан сері,   
д. 13 А, кв. (офис) 34. Тел.: +7 (747) 501 25 55

көп жүретінбіз. Алайда, жат қылығыммен үй 
ішіндегілерді жерге қаратқан жоқпын. Есімде 
қалғаны, мінезім ашық-жарқын болғандықтан, 
кез келген адаммен тез тіл табыса кететінмін. 
Кейбіреулердей біртоға, ұяң, жасық емес едім. 
Қарадомалақ бала болғандығымнан шығар, үл-
кен кісілер «Қара Қоныс» деп атап кеткен еді. 

Өзім ауылдағы бастауыш мектепті тәмам-
даған соң, жұртшылыққа жақсы таныс Атбасар 
қаласындағы мектеп-интернатта жатып оқыдым. 
Үйден алыс болсам да, жалқаулыққа салынған 
емеспін. Аталған жерде өзім секілді алыс елді 
мекендердегі шопандардың, басқа да маман-
дық иелерінің ұл-қыздары тәлім-тәрбие алды. 
Осы жылдардың маған қай жағынан да бергені 
мол. Өз бетімізше білімге, өнерге талпыныс 
жасадық. 

«КИЕЛІ САХНА ӨЗІНЕ 
ТАРТТЫ ДА ТҰРДЫ»

– Актерлік өнерге қалай 
келдіңіз? Бұл мамандықты таңдауы-
ңызға қандай себеп болды? 

– Несін жасырамын, үй-ішім мен туған-
туысқандарым адам жанының арашашысы, яғ-
ни медицина саласын таңдағанымды қалаған 
секілді. Өйткені, өзімнің алдымдағы әпкем әрі 
жанашырым Қарашаш пен жездем Дулаттың 
мамандығы дәрігер болатын. Олар осы кәсіпті 
меңгергенімді дұрыс көріп, ақыл-кеңестерін 
берді. Бұрынғы астанамыз Алматыға ат басын 
тіредім. Алайда, осындағы мемлекеттік меди-
цина институтына құжатымды тапсырғанмен, ол 
көңілімнен шықпады. Бұл ойымды ағам Қуан-
дық білген соң, Семейдегі ауыл шаруашылы-
ғындағы беделді мал дәрігері институтында 
оқуымды жөн көрді. Бірақ, бұл оқу орны да 
менің қолым еместігін түсіндім. 

Содан көп өтпей туған жеріме біржола 
оралдым. Ауылда қалай бос жүресің? Сон-
дықтан «Кеңарал» кеңшарындағы орта мек-
тепке қатардағы мұғалім болып жұмысқа 
қабылдандым. Әкемнен дарыған сурет пәні-
нен шәкірттеріме дәріс бердім. Орыс сынып-
тарындағы балаларды қазақ тілі пәнінен де 
оқыттым. Бұл қызмет менің өмірді тануыма кең 
жол ашты. 

Әскер қатарындағы азаматтық борышымды 
өтеп келген соң, Арқалық шаһарындағы театр-
ға жарық беруші болып қызметке орналастым. 
Өйткені, қазақтың сахна өнері мені өзіне тартты 
да тұрды. Бұл 1978 жыл болатын. 

Театр режиссері Ерсайын Тәпенов менің 
бойымдағы өнерге деген талпынысты байқап, 
осы кәсіптің биік шыңына көтерілу үшін Ал-
матыдағы актерлер дайындайтын жоғары оқу 
орнында білім алу қажеттігін айтты. Өзінің 
қамқорлығын аямады. Сол кісінің ақыл-
кеңесімен теңдесі жоқ көркем қалаға келдім. 
Содан бұл шаһардағы мемлекеттік театр және 
көркемсурет институтына құжатымды тапсы-
рып, бағымды сынап көруге бел будым. Жолым 
болды. Аңсаған арманыма қол жеткіздім. 

– Институттағы тәлімгеріңіз және 
курстастарыңыз жайлы айтасаңыз...

– Жоғары оқу орнында маған ҚР Еңбек 
сіңірген әртісі, профессор Рахилям Машурова 
дәріс берді. Оның класынан талай талантын ел 
мойындаған майталмандар түлеп шықты. 

Үлкен өмірге бірге жолдама алған курстас-
тарымның көпшілігі есімдерін ел таныған тұл-
ғалар. Бұл күндері Қазақстанның Еңбек Ері, 
Халық әртісі Роза Рымбаева, еліміздің жез-
таңдай әншісі Майра Ілиясова, жарқын дарын 
иесі Құдайберген Бекішев және басқаларды 
жұртшылық ерекше құрмет тұтады. 

Диплом алған соң жастар жан-жаққа кетті. 
Өзім Арқалық шаһарына аттандым. Өйткені, 
онда режиссер болып  Жанат Хаджиев жұмыс 
істейтін. Өнер ордасында Мәскеудегі сахна тар-

Талантты адам 
қайда ғұмыр кешсе де,

өзінің еңбегі мен 
табандылығының 

арқасында өнерін елімізге 
паш ете алады. 

Бұл сөзімізге Қазақстан-
ның еңбек сіңірген 

қайраткері, театр және 
кино актері Қонысбек 

Бірманұлы Бегайдаровтың 
өмірі айғақ. 

Ол – Ілияс Омаров 
атындағы Қостанай 

облыстық қазақ 
драма театрының актері, 

ізін басып келе жатқан 
жас актерлердің үлгі алар 

тәлімгері. 
Жуырда 65 жасқа толған 

сахна саңлағымен 
өнер ордасында арнайы 

жолығып, 
сұхбаттасқан едік. 

Қонысбек Бірманұлы 
өзінің балалық шағынан 

бастап, қазіргі 
руханият саласында 

көтерілген биігіне дейін 
әңгімеледі.

Қонысбек Бегайдаров, 
Қазақстанның еңбек сіңірген қайраткері, 
театр және кино актері:

– Бұл күндері ел мойындаған 
дарын иесісіз. Сонау сағымдай бұл-
дырап артта қалған шағыңызда 
қандай бала болғаныңыз да оқыр-
мандарды қызықтырады...

– Әрине, өзімді елден ерекше бала бол-
дым деп айтудан мүлде аулақпын. Кәдімгі 
құрдастарым секілді ауылда тал шыбықты ат 
қылып ойнап, күні бойы үйден гөрі далада 

ландарынан дәріс алған, яғни Щепкин атында-
ғы училищені тәмамдаған мықты әріптестеріміз 
қызмет атқаратын. Сонымен мен жоғарыда атап 
өткен қаладағы Серәлі Қожамқұлов атындағы 
облыстық қазақ драма театрында актерлік еңбек 
жолымды бастау бақытына ие болдым. 

Уақыт өте бұл өнер ұжымы Жезқазған қа-
ласына қоныс аударды. Әріптестеріммен бірге 
жаңа ортаға да тез бейімделіп, жергілікті халық-
тың ыстық ықыласына бөлендік. 

сұхбаттың толық нұсқасын 
газетіміздің  www.qazaq1913.com 
сайтынан оқыңызДАР!

ТОО «САВВин», БИН 150340021022, сообщает о своей лик-
видации. Претензии принимаются в течение двух месяцев со дня 
публикации объявления по адресу: г. Алматы, микрорайон Кай-
рат,   д. 282. Тел.: +7 (701) 188 00 10. Корнев Павел Дмитриевич.


